
- జయభేరి, న్యూఢిల్లీ, జూన్ 7:
నరేంద్ర మోదీ బుధవారం (జూన్ 5) తన పదవికి రాజీనామా చేశారు. ఆయన 
రాష్ట్రపతి భవన్‌కు చేరుకుని రాష్ట్రపతి ద్రౌపది ముర్ముకు రాజీనామా సమర్పించారు. 
అలాగే, 17 వ లోక్‌సభను రద్దు  చేయాలని రాష్ట్రపతి ముర్ముకు సిఫారసు చేశారు 
మోదీ. రాష్ట్రపతి దీనిని అంగీకరించి, తాత్కాలిక ప్రధానమంత్రిగా కొనసాగాలని 
కోరారు. ప్రధాని మోదీ, రాష్ట్రపతి ముర్ము మధ్య భేటీకి సంబంధించిన దృశ్యాలు వె -
లువడ్డా యి. ఢిల్లీలో ఎన్డీఏ సమావేశానికి ముందు ప్రధాని మోదీ తన రాజీనామాను 
అధ్యక్షుడు ముర్ముకు సమర్పించారు.ప్రధాని 

- జయభేరి, హైదరాబాద్, జూన్ 5

తెలంగాణలో గ్రూప్-1 ప్రిలిమ్స్ పరీక్ష ముందుుగా ప్రకటించిన షెడ్యూలు ప్రకారమే 
జరుగనుంది. గ్రూప్-1 పరీక్ష వాయిదా వేయడానికి హైకోర్టు  నిరాకరించింది. పరీక్ష 
నిర్వహణకు పబ్లిక్ సర్వీస్ కమిషన్ ఇప్పటికే అన్ని ఏర్పాట్లు  పూర్తిచేసిందని, ఈ 
సమయంలో పరీక్ష వాయిదాపై నిర్ణయం తీసుకోలేమని స్పష్టంచేసింది. పిటిషనర్లు  
ఇచ్చిన వినతిపత్రాన్ని పరిశీలించి, దీనిపై టీజీపీఎస్సీ తుది నిర్ణయం తీసుకోవాలని 
ఆదేశిస్తూ పిటిషన్‌పై విచారణను 

కేంద్రంలో ఎపిదే 

కీలక పాత్ర
8	చక్రం తిప్పనున్న చంద్ర  బాబు

- జయభేరి, అమరావతి, జూన్ 5:

2024 లోక్‌సభ ఎన్నికల ఫలితాల్లో  కీలక 
పరిణామం చోటుచేసుకున్నది. ఊహించిన దాని 
కన్నా మెరుగైన సీట్లు  సాధించి అధికార ఎన్‌డి -
ఎకి కూటమికి ఇండియా కూటమి గట్టి పోటీ 
ఇచ్చింది. ఈ నేపథ్యంలో.. ఇప్పుడు దేశ ప్రజల 
చూపు ఆంధ్రప్రదేశ్‌పై పడింది. మరీ ముఖ్యంగా.. 

2024 ఆంధ్రప్రదేశ్ అసెంబ్లీ ఎన్నికలు, లోక్‌సభ 
ఎన్నికల కోసం బిజెపితో పొత్తుపెట్టు కున్న టిడిపి 
అధినేత చంద్రబాబు నాయుడు.. కింగ్ మేకర్ 
అయ్యే అవకాశం ఉందని రాజకీయ విశ్లేషకులు 
అంచనా వేస్తున్నారు. ఆంధ్రప్రదేశ్‌లో మొత్తం 
25 లోక్‌సభ సీట్లు  ఉన్నాయి. అందులో టిడిపి 16 
స్థా నాలు గెలువగా, జనసేన 2, బిజెపి 3 లోక్‌సభ 
స్థా నాల్లో  గెలిచింది. వైఎస్‌ఆర్‌సిపి రెండు చోట్ల 
విజయం సాధించింది. 

ప్రధాని పదవికి 
మోడీ రాజీనామా

యధావిధిగా 
గ్రూప్ 2

వచ్చిన ఫలితాలు ఉగాధి 
పచ్చడిలాంటివి
కేంద్రంలో 2014, 2019లో బిజెపికి పూర్తి మెజార్టీ ఇచ్చారని, 2024 
ఎన్నికల్లో  మోడీ గ్యారంటీని దేశ ప్రజలు తిరస్కరించారని, మోడీ కాలం 
చెల్లిం దని ప్రజలు తీర్పు ఇచ్చారని, ప్రధాని పదవికి తక్షణమే మోడీ 
రాజీనామా చేయాలని ముఖ్యమంత్రి రేవంత్ రెడ్డి  డిమాండ్ చేశారు. 
బుధవారం తన నివాసం లో రేవంత్ మీడియాతో మాట్లా డారు.మూడోసారి 
కూడా మోడీ ప్రధాని పదవి చేపడితే విలువలతో కూడి రాజకీయాలు 
చేయనట్టే నని ఎద్దే వా చేశారు. తాను జిల్లా కు ముఖ్యమంత్రిని కాను అని, 
గెలుపు ఓటములకు తానే బాధ్యుడిగా వ్యవహరిస్తా నని, తన సొంత 
జిల్లా లో కాంగ్రెస్ పార్టీ ఓడిపోవడానికి తనదే బాధ్యత 
అని ముఖ్యమంత్రి రేవంత్ రెడ్డి  స్పష్టం  చేశారు. 

8	ర్యాగింగ్ ఇవిటిజింగ్ ఏదైనా 
అవమానానికి గురి అయినట్ల యితే 
వెంటనే జిల్లా  షీటీమ్ వాట్సాప్ నెంబర్ 
8712667434 కాల్ చేయాలి.!

8	మౌనం వీడితే మహిళా గెలిచినట్లే  
మౌనంగా ఉండి కష్టా లు కోరి తెచ్చుకోవద్దు

8	సైబర్ నేరాల పట్ల  కూడా అప్ర మత్తంగా 
ఉండాలి.. పోలీస్ కమిషనర్ బి. అనురాధ

- జయభేరి, సిద్దిపేట :
సిద్దిపేట జిల్లా లోని షీటీమ్స్, యాంటీ  హ్యూమన్  ట్రా -
ఫికింగ్ యూనిట్స్ అధికారులు సిబ్బంది మే నెలలో 5. 
2024 వివిధ ప్రదేశాలలో కాలేజీలలో నిర్వహించిన 
అవేర్నెస్ కార్యక్రమాల వివరాలు.. సిద్దిపేట జిల్లా లో 
షీటీమ్స్ తో మహిళలకు, బాలికలకు భద్రత, భరోసా 
జిల్లా లోని హాట్స్పాట్

మౌనం వీడండి
మహిళలు ధైర్యంగా పోలీసులకు ఫిర్యాదు చేయండి

బిర్యానీలో 
బొద్దింక

- జయభేరి, ఖమ్మం:

ఖమ్మం లకారం ట్యాంక్ బండ్ సమీపంలోని రాయల్ గ్రాండ్ రెస్టా రెంట్ బిర్యానీలో బొద్దింక కలకలం 
రేపింది. రెస్టా రెంట్ కు వెళ్లి బిర్యాని తింటున్న యువకులకు బొదింక ప్రత్యక్షం అయింది. సిబ్బంది కి 
చూపిస్తే మరోసారి  తప్పుజరగ్గకుండా చూసుకుంటామని బ్రతిమిలారు. ఓపక్క ఫుడ్ సేప్టీ అధికారులు 
హోటల్స్ పై తనిఖీలు చేస్తూ కుళ్ళి పోయినా ఆహారపదార్థలను బయటపెడుతున్న తీరు మారని హోటల్స్ ని-
ర్వహకుల వైనం.. భోజన ప్రియుల ఆరోగ్యానికి హానికలిగిస్తున్న హోటల్స్ పై తనీఖీ చేసి సీజ్ చేయాలంటూ 
నగరవాసులు  డిమాండ్ చేస్తున్నారు.

ఆదాయం 
పెంచుకొనే 

దిశగా అడుగులు
- జయభేరి, హైదరాబాద్, జూన్ 5:

తెలంగాణలో కొత్తగా అధికారంలోకి వచ్చిన 
కాంగ్రెస్ ప్రభుత్వం కీలక నిర్ణయాలు తీసుకుంటూ 
దూసుకుపోతోంది. అటు పాలన. ఇటు పథకాల 
అమలు లో దూకుడు ప్రదర్శిస్తోంది.ఈ క్రమం-
లోనే.. సీఎం రేవంత్ రెడ్డి మరో కొత్త నిర్ణయం 
దిశగా అడుగులు వేస్తున్నారు. ఈ నిర్ణయంతో 
రియల్ ఎస్టేట్ కు మంచి ఊపు రావడమేగాక రాష్ట్ర 
ఆదాయం కూడా భారీగా పెరగనుంది. భాగ్యనగ-
రంలో భారీగా ఉపాధి అవకాశాలు మెరుగుపడ-
టంతో సొంతింటి కలలను సాకారం చేసుకునే 
దిశగా మధ్యతరగతి వర్గం అడుగులు వేస్తోంది. 

ముఖ్యంగా సామాన్య, మధ్యతరగతి వర్గా ల అవ-
సరాలకు అనుగుణంగా రియల్ ఎస్టేట్ సంస్థలు 
ఆకర్షణీయ, అందుబాటు ధరలతో వారికి చేరువ -
వుతున్నారు. ఈ ప్రక్రియలో భాగంగానే నగరంలో 
భారీ నిర్మాణాల అనుమతుల కోసం దరఖాస్తులు 
చేసుకునేవారి సంఖ్య రోజురోజుకూ పెరుగుతోంది. 
కొత్త వెంచర్లు , బహుళ అంతస్తుల భవంతుల అను -
మతుల కోసం నిర్మాణదారులు క్యూ కడుతు్నారు. 
రేవంత్ రెడ్డి కీలక ఆదేశాలతో హెచ్ఎండీఏ కూడా 
తమ ఆదాయ వనరులపై నజర్ పెట్టింది. కొన్ని 
కీలక ప్రాజెక్టు లను చేపట్టనుంది.కాంగ్రెస్ ప్రభుత్వం 
ఏర్పడి..వచ్చీ రాగానే ...మిగతాది 2 లో

...మిగతాది 2 లో

...మిగతాది 2 లో

...మిగతాది 2 లో

...మిగతాది 2 లో

చంద్ర బాబు 
ఆహ్వానిస్తే   

ప్ర మాణానికి వెళతాను

...
మి

గతా
ది 

2 లో

వచ్చిన ఫలితాలు ఉగాధివచ్చిన ఫలితాలు ఉగాధి  
పచ్చడిలాంటివిపచ్చడిలాంటివి



- జయభేరి, హైదరాబాద్, జూన్ 5

ఏపీలో ఎన్డీయే కూటమి సంచలన విజయంపై సీఎం 
రేవంత్ రెడ్డి స్పందించారు. చంద్రబాబు  ఆహ్వానిస్తే 
ఆయన ప్రమాణ స్వీకారానికి తప్పకుండా వెళ్తానని 
స్పష్టం చేశారు. కాంగ్రెస్ పార్టీ సూచనల మేరకే 
తాను నడుచుకుంటానని అన్నారు. ఏపీలో ఏ ప్రభు-
త్వం వచ్చినా సామరస్యంగానే రాష్ట్ర సమస్యలు పరి-
ష్కరించుకుంటామని గతంలోనే చెప్పినట్లు  గుర్తు 
చేశారు. ఏపీకి ప్రత్యేక హోదా అనేది చట్టబద్ధతతో 
కూడుకున్న హామీ అన్న రేవంత్.. రాహుల్ గాంధీ వి-
స్పష్టంగా ఆంధ్రప్రదేశ్‌కు ప్రత్యేక హోదా ఇవ్వడానికి 
కట్టు బడి ఉన్నారని తెలిపారు. ఈ విషయంపై తమ 

పార్టీలో చర్చించాక చంద్రబాబుతో మాట్లా డతానని 
అన్నారు.తెలంగాణలో వంద రోజుల్లో  గ్యారెంటీలను 
అమలు చేశామని.. లోక్ సభ ఎన్నికల్లో నూ తెలంగాణ 
ప్రజలు కాంగ్రెస్‌ను ఆశీర్వదించారని సీఎం రేవంత్ 
తెలిపారు. హైదరాబాద్‌లో బుధవారం నిర్వహించిన 
మీడియా సమావేశంలో ఆయన మాట్లాడా రు. రాష్ట్రం-
లో ప్రభుత్వ పాలన నచ్చితేనే ఓటు వేయాలని ప్రచా-
రంలో కోరామని.. తమ పార్టీ అభ్యర్థు లు 8 మంది 
గెలిచారని చెప్పారు. వంద రోజుల పాలన తర్వాత 
కాంగ్రెస్‌కు 41 శాతం ఓట్లు  వచ్చాయని అన్నారు. 
'అసెంబ్లీ ఓట్ల శాతం కంటే ఎక్కువగా లోక్ సభ 
ఎన్నికల్లో  వచ్చాయి. ఈ ఫలితాలతో కాంగ్రెస్ పాలన 
పట్ల ప్రజలు సంతృప్తిగా ఉన్నారని మేం భావిస్తున్నాం. 
8 మంది ఎంపీలను గెలిపించి ఆశీర్వదించారు. 
కాంగ్రెస్ గెలుపు కోసం కృషి చేసిన నేతలు, కార్యకర్త-
లకు కృతజ్ఞతలు. 2019 ఎన్నికల్లో  తమకు 3 సీట్లు  

వేస్తే.. ఇప్పుడు ఆ సంఖ్య 8కి చేరింది. బీఆర్ఎస్ 7 
సీట్లలో డిపాజిట్ కోల్పోయింది. ఆ స్థా నాల్లో  బీజేపీని 
గెలిపించి అవయవదానం చేశారు. బీఆర్ఎస్ నుంచి 
బలహీన అభ్యర్థు లను పెట్టి బీజేపీ నేతలు గెలుపు 
కోసం కేసీఆర్ కృషి చేశారు. మెదక్‌లో కాషాయ పార్టీ 
విజయానికి హరీశ్ రావు సహకారం అందించారు.' 
అంటూ రేవంత్ తీవ్ర విమర్శలు చేశారు.అటు, పా-
ర్లమెంట్ ఎన్నికల్లో  కాంగ్రెస్ సాధించిన ఫలితాలపై 
సీఎం రేవంత్ రెడ్డిని టీపీసీసీ కార్యవర్గం సభ్యులు 
అభినందించారు. గతంలో 3 పార్లమెంట్ స్థా నాలకే 
పరిమితమైన హస్తం పార్టీ .. ఇప్పుడు 8 స్థా నాలకు చే-
రుకోవడంపై హర్షం వ్యక్తం చేశారు. పీసీసీ అధ్యక్షుడి-
గా రేవంత్ రెడ్డి కృషి ఫలితంగానే కాంగ్రెస్ 8 స్థా నాలు 
గెలుచుకుందని అన్నారు. ఈ కార్యక్రమంలో టీపీసీసీ 
వర్కింగ్ ప్రెసిడెంట్ మహేష్ కుమార్ గౌడ్, ప్రభుత్వ 
సలహాదారులు వేం నరేందర్ రెడ్డి, హర్కర వేణుగో-

పాల్, రాజ్యసభ సభ్యులు అనిల్ కుమార్ యాదవ్, 
మల్లు  రవి, ఖైరతాబాద్ డీసీసీ అధ్యక్షుడు రోహిన్ 
రెడ్డి, ఫహీం ఖురేషి ఇతరులు పాల్గొన్నా రు.అటు, 
కాంగ్రెస్ ఎంపీలు సీఎం రేవంత్ రెడ్డిని బుధవారం 
ఉదయం ఆయన నివాసంలో మర్యాద పూర్వకం-
గా కలిశారు. ఎంపీలు కడియం కావ్య, చామల 
కిరణ్ కుమార్ రెడ్డి సీఎంను కలిసి సన్మానించారు. 
వారితో పాటు పలువురు మంత్రులు, ఎమ్మెల్యేలు 
ఉన్నారు. ఈ సందర్భంగా కొత్తగా ఎన్నికైన వారిని 
రేవంత్ అభినందించారు. రేవంత్ రెడ్డికి అత్యంత 
సన్నిహితుడిగా పేరొందిన చామల కిరణ్ కుమార్ 
రెడ్డి భువనగిరిలో తన సమీప ప్రత్యర్థి బూర నర్యయ్య 
గౌడ్‌పై 2,22,170 ఓట్ల మెజార్టీతో గెలుపొందారు. 
అటు, సీనియర్ ఎమ్మెల్యే కడియం శ్రీహరి కూతురు 
కడియం కావ్య వరంగల్ నుంచి 2,20,339 ఓట్ల 
మెజార్టీతో విజయం సాధించారు.

ఆదాయం పెంచుకొనే దిశగా
సంక్షేమ పథకాలు, గ్యారెంటీలపై దృష్టి పెట్టింది. ఈలోగా ఎన్నికల కోడ్ 
రానే వచ్చింది. ఇక ఫలితాల తర్వాత ఎన్నికల కోడ్ ఎత్తేవేస్తారు. అందుకే 
కాంగ్రెస్ సర్కార్ తగిన ఆదాయ వనరులపై దృష్టి కేంద్రీకరించింది. ప్ర-
స్తుత పరిస్థితిలో ఆదాయాన్ని పెంచుకునే వనరుగా హెచ్ ఎండీఏ సంస్థ 
కనిపిస్తోంది. ఈ సంస్థ ద్వారా భారీగా నిధులను సేకరించే ప్రయత్నాల-
ను ముమ్మరం చేస్తోంది. అందుకే గత కొంత కాలంగా నిలిపివేసిన భూ 
మార్పిడులను మళ్లీ తెరపైకి తీసుకొస్తే ఎలా ఉంటుందన్న విషయంపై 
అధికారులు కసరత్తు చేస్తున్నారు. ఈ విషయంపై ముఖ్యమంత్రి రేవం-
త్‌‌రెడ్డికి వివరించారు. గతంలో జరిగిన అవినీతికి కారకులైన వారిపై 
చర్యలు తీసుకుని నిబంధనల ప్రకారం సక్రమంగా ఉన్న దరఖాస్తులకు 
అనుమతులు ఇస్తే సంస్థకు భారీగా ఆదాయం సమకూరుతుందని అధి-
కారులు అంచనా వేస్తున్నారుమాస్టర్ ప్లా న్ లో భాగంగా 111 జీఓ ఎత్తివే-
యడంతో సీఎల్‌‌యూ కోసం హెచ్ ఎండీఏ కు భారీ సంఖ్యలో దరఖాస్తులు 
వస్తున్నాయి. సీఎల్‌‌యూ అంటే ఒక జోన్ నుంచి మరో జోన్ లోకి మార్పు 
చేయాలంటే సీఎల్‌‌యూ తప్పనిసరిగా ఉండాలి. వాటిని పరిశీలించి ని-
బంధనలకు అనుగుణంగా ఉన్న వాటికే అనుమతులు ఇవ్వాలని అధికా-
రులు నిర్ణయించారు. ఇప్పటికే హెచ్ఎండీఏ పరిధిలోని వివిధ ప్రాంతాల 
నుంచి వందల సంఖ్యలో దరఖాస్తులు వస్తున్నట్టు  ఉన్నతాధికారి ఒకరు 
తెలిపారు. అనుమతులు ఇచ్చే విషయంలో ప్రభుత్వ మార్గదర్శకాలను 
తప్పనిసరిగా పాటించాలని కూడా అధికారులు నిర్ణయించారు.హెచ్‌‌ఎం-
డీఏ మాస్టర్‌‌ప్లాన్‌‌ లో 12 జోన్లు  ఉన్నాయి. 111 జీఓ ప్రాంతాల్లో ని 84 
గ్రామాలను ఏ జోన్‌‌లోకి తీసుకోలేదు. ఈ భూములన్నీ ఆంక్షల మధ్య 
బయో కన్జర్వేషన్ జోన్‌‌లోనే ఉన్నాయి. అయితే వీటికి నాలా కన్వర్షన్‌‌కు 
ప్రభుత్వం అవకాశం కల్పించే అవకాశం ఉండడంతో .. సీఎల్‌‌యూ కింద 
రెసిడెన్షియల్, కమర్షియల్ ఇలా కోరుకున్న జోన్‌‌లకు మార్పు చేయాలని 
పలువురు యజమానులు అప్పట్లో  హెచ్‌‌ఎండీఏకు దరఖాస్తు చేసుకున్నా-
రు. ఇవే కాకుండా మరికొన్ని ప్రాంతాల్లో నూ కన్జర్వేషన్ జోన్ నుంచి రెసి-
డెన్షియల్, కమర్షియల్ జోన్లకు మార్చాలని కొన్ని దరఖాస్తులు వచ్చాయి. 
వీటన్నింటిని పరిశీలించాలని అధికారులు నిర్ణయించినట్టు  సమాచారం. 
అయితే ఎన్నికల కోడ్ ముగిసిన తర్వాతనే ఈ విషయంలో హెచ్ఎండీఏ 
అధికారులు ఒక నిర్ణయానికి వచ్చే అవకాశం ఉంది.

కేంద్రంలో ఎపిదే కీలక పాత్ర
అధికార ఎన్‌డిఎ పార్టీకి ఇండియా కూటమి గట్టి పోటీ ఇవ్వడంతో 
కేంద్రంలో ప్రభుత్వం ఏర్పాటు చేయడంలో ఎపి కీలకపాత్ర పోషించనుం -
ది.మంగళవారం ఓట్ల లెక్కింపు ప్రారంభం నుంచి బిజెపి నేతృత్వంలోని 
ఎన్‌డిఎ కూటమి మ్యాజిక్ ఫిగర్ మార్క్‌ను దాటగా.. కాంగ్రెస్ నేతృత్వం -
లోని ఇండియా కూటమి కూడా గట్టి పోటీ ఇచ్చింది. 2024 ఆంధ్రప్ర -
దేశ్ అసెంబ్లీ ఎన్నికల్లో  టిడిపి -జనసేన- బిజెపి కూటమి ఘన విజయం 

సాధించింది. అయితే.. చంద్రబాబు నాయుడు నేతృత్వంలోని టిడిపి 
లోక్‌సభ ఎన్నికల్లో నూ మెరుగైన ప్రదర్శించడంతో ఆ పార్టీ అధినేత చం-
ద్రబాబు నాయుడు మళ్లీ కేంద్రంలో చక్రం తిప్పుతారనే ఊహాగానాలు 
మొదలయ్యాయి. ఆంధ్రప్రదేశ్‌లో మొత్తం 25 లోక్‌సభ సీట్లు  ఉన్నాయి.
అందులో టిడిపి 16 స్థా నాలు గెలువగా, జనసేన 2, బిజెపి 3 లోక్‌సభ 
స్థా నాల్లో  గెలిచింది. వైఎస్‌ఆర్‌సిపి రెండు చోట్ల విజయం సాధించింది. 
లోక్‌సభలో మెజారిటీ మార్క్ 272. ఒకవేళ ప్రస్తుత ట్రెండ్ కొనసాగి.. 
ఎన్‌డిఎ కూటమి 285 సీట్లల్లో నే గెలిస్తే.. చంద్రబాబు నాయుడు నేతృ-
త్వంలోని టిడిపి సంపాదించుకునే ఎంపి సీట్లు  అత్యంత కీలకంగా 
మారనున్నాయి. ప్రస్తుత ట్రెండ్స్ ప్రకారం.. ఎన్‌డిఎ కూటమి 292 
సీట్లలో ఆధిక్యంలో ఉంది. ఇండియా కూటమి 233 స్థా నాల్లో  ఆధిక్యం-
లో ఉంది.. ఇతరులు 18 స్థా నాల్లో  ఆధిక్యంలో ఉన్నారు. ఈ క్రమంలో 
జాతీయ రాజకీయాలు ఆసక్తికరంగా మారాయి.. ఊహించని విధంగా 
అంచనాలను తారుమారు చేస్తూ.. కాంగ్రెస్ కూటమి కూడా ఎక్కువ 
సంఖ్యలో సీట్లలో ఆధిక్యంలో ఉండటంతో.. స్వాతంత్య్ర అభ్యర్థు లు.. 
పలు ప్రాంతీయ పార్టీలతో మాట్లా డుతున్నట్లు  చర్చ జరుగుతుండటం 
ఆసక్తికరంగా మారింది.చంద్రబాబుతో కాంగ్రెస్ చర్చించే అవకాశమం -
దని విశ్వనీయవర్గా లు చర్చించినట్లు  ఊహగానాలు వెలువడతుండటం 
చర్చనీయాంశంగా మారింది. వారితో కెసి వేణుగోపాల్, మమతా బెనర్జీ 
చర్చించనున్నట్లు  సోషల్ మీడియాలో చర్చ కొనసాగుతోంది.. అయితే.. 
దీనిపై మాత్రం ఎలాంటి స్పష్టత లేదు.. ఇవన్నీ ఊహగానాలు మాత్రమే -
నని.. అలాంటివి ఏం లేనట్లు  ఆయా పార్టీల వర్గా లు కొట్టిపడేస్తున్నాయి.
ఎన్నికల రణక్షేత్రంలో అన్నిసార్లు  పార్టీల వ్యూహాలు ఫలించవు. ఈసారి 
తిరుగులేని విజయం సాధిస్తామని, 400 పైగా సీట్లు  వస్తాయని ప్రధాని 
నరేంద్ర మోదీ సహా ఎన్‌డిఎ నేతలంతా ధీమా వ్యక్తం చేశారు. అయితే 
ప్రతిపక్షం పట్టు దలగా పోరాడి ఎన్‌డిఎ మెజార్టీని బాగా తగ్గించింది. కానీ 
బిజెపి కూటమిని అధికారంలోకి రాకుండా మాత్రం అడ్డు కోలేకపోయిం -
ది. గత ఎన్నికల్లో  353 సీట్లు  సాధించిన ఎన్‌డిఎ ఈసారి 300మార్కును 
దాటడానికి కష్టపడింది. ఎప్పటిలాగే బిజెపి కంచుకోట రాష్ట్రా లైన మధ్య-
ప్రదేశ్, గుజరాత్, హిమాచల్ ప్రదేశ్ లాంటి రాష్ట్రా లు ఆదుకున్నా, ఈ 
సారి అనూహ్యంగా దక్షిణాదిలో ఎన్‌డిఎ కూటమికి బలం చేకూరింది. 
ఆంధ్రప్రదేశ్, తెలంగాణ, కర్ణా టకలో చెప్పుకోదగ్గ సీట్లు  సాధించగా, 
చరిత్రలో తొలిసారి కమ్యూనిస్టు  కంచుకోటలోనూ ఖాతా తెరిచింది.

యధావిధిగా గ్రూప్ 2
ముగించింది. రాష్ట్రంలో జూన్ 9న నిర్వహించనున్న గ్రూప్-1 పరీక్షను వా-
యిదావేయాలంటూ ఎం.గణేశ్, భూక్యా భరత్‌లు జూన్ 1న హైకోర్టు లో 
పిటిషన్ దాఖలు చేశారు. జూన్ 9న ఇంటెలిజెన్స్ బ్యూరోలో అసిస్టెంట్ 
సెంట్రల్ ఇంటెలిజెన్స్ ఆఫీసర్ గ్రేడ్-1, ఎగ్జిక్యూటివ్ పోస్టు లకు స్క్రీనింగ్ 
పరీక్ష ఉండటంతో.. గ్రూప్-1 ప్రిలిమ్స్‌ పరీక్షను వాయిదావేయాలని పిటి-
షన్‌లో కోరారు. దీనిపై జూన్ 4న జస్టిస్ పుల్లా  కార్తీక్ విచారణ చేపట్టా రు. 

ఈ సందర్భంగా పబ్లిక్ సర్వీస్ కమిషన్  తరఫు న్యాయవాది వాదనలు 
వినిపిస్తూ.. తెలంగాణలో కేవలం 2 ఇంటెలిజెన్స్ పోస్టు లకు 700 మంది 
అభ్యర్థు లు మాత్రమే దరఖాస్తు చేసుకున్నారని, అదే గ్రూప్-1 పోస్టు లకు 
4 లక్షలకు పైగా అభ్యర్థు లు దరఖాస్తు చేసుకున్నారని తెలిపారు. కేవలం 
కొంత మంది ప్రయోజనాల కోసం.. లక్షల మంది భవిష్యత్తును పణంగా 
పెట్టడం సరికాదన్నారు. కమిషన్ న్యాయవాది వాదనలతో న్యాయమూర్తి 
ఏకీభవించారు. దీంతో ప్రిలిమ్స్ పరీక్ష వాయిదా వేయడానికి నిరాకరిస్తూ.. 
దీనిపై కమిషన్ తుది నిర్ణయం తీసుకోవాలని ఆదేశిస్తూ.. కేసు విచారణ-
ను ముగించింది.తెలంగాణలో జూన్ 9న నిర్వహించనున్న గ్రూప్-1 ప్రి-
లిమ్స్ పరీక్ష హాల్‌టికెట్లను టీజీపీఎస్సీ జూన్ 1న విడుదల చేసిన సంగతి 
తెలిసిందే. అధికారిక వెబ్‌సైట్‌లో ప్రిలిమ్స్ పరీక్ష హాల్‌టికెట్లను అందుబా-
టులో ఉంచింది. అభ్యర్థు లు తమ టీఎస్‌పీఎస్సీ ఐడీ, పుట్టినతేదీ వివరాలు 
నమోదచేసి హాల్‌టికెట్లు  డౌన్‌లోడ్ చేసుకోవచ్చు. ప్రకటించిన షెడ్యూలు 
ప్రకారం.. జూన్‌ 9న ఉదయం 10.30 గంటల నుంచి మధ్యాహ్నం 1 
గంట వరకు గ్రూప్-1 స్క్రీనింగ్‌ టెస్ట్‌ (ప్రిలిమినరీ పరీక్ష) నిర్వహించను-
న్నారు. అభ్యర్థు లు డౌన్‌లోడ్‌ చేసుకున్న హాల్‌టికెట్‌ మీద ఫొటో సరిగా 
లేకుంటే, అభ్యర్థి గెజిటెడ్‌ అధికారి లేదా విద్యార్థి గతంలో చదువుకున్న 
విద్యాసంస్థ ప్రిన్సిపల్‌ అటెస్ట్‌ చేసిన మూడు పాస్‌పోర్టు  సైజు ఫొటోలతోపా-
టు కమిషన్‌ వెబ్‌సైట్లో  పొందుపరిచిన ధ్రువీకరణ పత్రాన్ని పూర్తిచేసి ఇన్వి-
జిలేటర్‌కు ఇవ్వాల్సి ఉంటుంది. అలా అయితేనే పరీక్షకు అనుమతిస్తారు.
అభ్యర్థులకు అలర్ట్..
రాష్ట్రంలో 563 గ్రూప్‌-1 పోస్టు ల భర్తీకి 4.03 లక్షల మంది అభ్యర్థు లు 
దరఖాస్తులు చేసుకున్నారు. గత అనుభవాల నేపథ్యంలో గ్రూప్‌-1 ప్రి-
లిమ్స్‌ నిర్వహణకు తెలంగాణ పబ్లిక్‌ సర్వీస్‌ కమిషన్‌ అన్ని జాగ్రత్తలు 
తీసుకుంటుంది. ఈ మేరకు అభ్యర్థు లకు కఠిన నిబంధనలు విధించింది. 
అభ్యర్థు ల సౌకర్యం కోసం పరీక్షకు సంబంధించిన నియమ నిబంధన-
లు, OMR షీట్ నమూనాపత్రాలను కమిషన్ వెబ్‌సైట్‌లో అందుబా -
టులో ఉంచింది.
పరీక్ష విధానం..
మొత్తం 150 మార్కులకు గ్రూప్-1 ప్రిలిమ్స్ పరీక్ష నిర్వహించనున్నారు. 
జనరల్ స్టడీస్ & మెంటల్ ఎబిలిటీ నుంచి మొత్తం 150 ప్రశ్నలు అడు -
గుతారు. ఆబ్జెక్టివ్ విధానంలో ప్రశ్నలు ఉంటాయి. పరీక్ష సమయం రెం -
డున్నర గంటలు (150 నిమిషాలు). ప్రిలిమ్స్ పరీక్షలో అర్హత సాధించిన 
అభ్యర్థు లలో నిర్ణీత నిష్పత్తిలో మెయిన్ పరీక్షకు ఎంపికచేస్తారు.
పరీక్ష కేంద్రాలు..
ఆసిఫాబాద్-కొమ్రంభీమ్, మంచిర్యాల, పెద్దపల్లి, జయశంకర్ భూపాల-
పల్లి, ములుగు, ఆదిలాబాద్, నిర్మల్, నిజామాబాద్, జగిత్యాల, కరీంన -
గర్, సిరిసిల్ల-రాజన్న, సిద్ధిపేట, మెదక్, కామారెడ్డి, భద్రాద్రి కొత్తగూడెం, 
ఖమ్మం, మహబూబాబాద్, వరంగల్, హనుమకొండ, సూర్యాపేట, 
నల్గ ొండ, భువనగిరి-యాదాద్రి, జనగాం, మేడ్చల్-మల్కాజ్‌గిరి, హైదరా -
బాద్, రంగారెడ్డి, సంగారెడ్డి, వికారాబాద్, మహబూబ్‌నగర్, నారాయ-
ణపేట, జోగుళాంబ-గద్వాల్, వనపర్తి, నాగర్‌కర్నూల్.

	  మొదటిపేజీ తరువాయి

వచ్చిన ఫలితాలు..
వచ్చిన ఫలితాలు ఉగాధి పచ్చడిలాంటివని, రాష్ట్రా నికి పరితమైన నాయకుణ్ణి, తన 
బాధ్యత రాష్ట్రా నికే పరిమితమవుతుందన్నారు. మెదక్‌లో కాంగ్రెస్‌కు చెందిన బిసి 
అభ్యర్థిని ఓడించారని, గత ఎన్నికల్లో  బిఆర్‌ఎస్ వచ్చిన ఓట్ల శాతాన్ని బిజెపికి బదిలీ 
చేశారని, 22 శాతం ఉన్న బిఆర్‌ఎస్ ఓట్లను హరీష్ రావు బిజెపికి బదిలీ చేశారని, 
2001 నుంచి 2023 వరకు సిద్దిపేటలో బిఆర్‌ఎస్‌కు భారీ మెజార్టీ వచ్చిందని, 
బిఆర్‌ఎస్ ఓటింగ్ శాతం 16.5 శాతానికి పడిపోయిందని, తెలంగాణలో వంద 
రోజుల్లో  గ్యారెంటీలను అమలు చేశామని రేవంత్ వివరించారు. కాంగ్రెస్ ప్రభుత్వ 
పాలన నచ్చితే ఓటు వేయాలని లోక్ సభ ఎన్నికల్లో  ప్రజలను అడిగామని, రాష్ట్రంలో 
8 మంది కాంగ్రెస్ ఎంపి అభ్యర్థు లు గెలిచారని, వంద రోజుల పాలన తరువాత 
41 శాతం ఓట్లు  కాంగ్రెస్‌కు వచ్చాయని, అసెంబ్లీ ఓట్ల శాతం కంటే ఎక్కువగా 
లోక్ సభ ఎన్నికల్లో  వచ్చాయని రేవంత్ రెడ్డి వెల్లడించారు.కాంగ్రెస్ పరిపాలన 
పట్ల ప్రజలు సంతృప్తిగా ఉన్నారని తాము భావిస్తున్నామని, ఎనిమిది ఎంపి సీట్లు  
గెలిపించిన కాంగ్రెస్ నేతలు, కార్యకర్తలకు కృతజ్ఞతలు తెలిపారు. 2019లో కాం-
గ్రెస్‌కు మూడు ఎంపి సీట్లు  వస్తే ఇప్పుడు 8 ఎంపి సీట్లు  గెలిచామని, బిఆర్‌ఎస ఏడు 
సీట్లలో డిపాజిట్లు  కోల్పోయిందన్నారు. ఏడు సీట్లలో బిజెపిని గెలిపించి బిఆర్‌ఎస్ 
నేతలు అవయవదానం చేశారని, బిఆర్‌ఎస్ నుంచి బలహీన అభ్యర్థు లను పెట్టి 
బిజెపి నేతలు గెలుపు కోసం కెసిఆర్ కృషి చేశారని, మెదక్‌లో కాంగ్రెస్‌కు చెందిన 
బిసి అభ్యర్థిని ఓడించారని, గత ఎన్నికల్లో  బిఆర్‌ఎస్‌కు వచ్చిన ఓట్ల శాతాన్ని బిజెపికి 
బదిలీ చేశారని మండిపడ్డా రు.ఆంధ్రప్రదేశ్‌లో ఏ ప్రభుత్వం వచ్చినా సామరస్యంగా-
నే సమస్యలు పరిష్కరించుకుంటామని ముఖ్యమంత్రి రేవంత్ రెడ్డి తెలిపారు. టిడిపి 
అధినేత చంద్రబాబు నాయుడు ప్రమాణస్వీకారానికి ఆహ్వానిస్తే తప్పకుండా వెళ్తా-
నని, ఉమ్మడి రాజధాని హైదరాబాద్ చట్టపరంగా తేలిపోయిందని, హైదరాబాద్ 
ఇప్పుడు తెలంగాణకు సంపూర్ణ రాజధాని అయిందన్నారు.

మౌనం వీడండి
 వద్ద  షీటీమ్స్ తో నిరంతరం నిఘా, ఈవెటీజర్స్ 108 మందిని పట్టు కొని కౌన్సెలింగ్  
నిర్వహించడం జరిగింది. 108 ఈ పెట్టి కేసులు, నమోదు చేయడం జరిగింది. 
షీటీమ్స్ బృందాలు హాట్స్పాట్ 324 సార్లు  సందర్శించడం జరిగింది. షీ టీమ్స్ 11 
వివిధ ప్రదేశాలలో  కాలేజీలలో అవేర్నెస్ కల్పించడం జరిగింది. సిద్దిపేట జిల్లా లో సి-
ద్దిపేట, గజ్వేల్, హుస్నాబాద్, డివిజన్లవారీగా షీటీమ్స్ పనిచేయడం జరుగుతుంది. 
సిద్దిపేట జిల్లా లో ఉన్న షీ టీమ్స్ బృందాలు ప్రభుత్వ కళాశాలలో, ప్రభుత్వ పాఠశా-
లల్లో ,తెలంగాణ మోడల్ స్కూళ్లలో, రెసిడెన్షియల్ స్కూల్ లలో కేజీబీవీ స్కూళ్లలో 
విద్యార్థిని విద్యార్థు లకు  ర్యాగింగ్, ఇవిటీజింగ్, పోక్సో,షీ టీమ్స్, యాంటీ హ్యుమెన్ 
ట్రాఫికింగ్ సైబర్ నేరాలపై అవగాహన కల్పించడం జరుగుతుంది. మహిళా 
పోలీస్ స్టేషన్, స్నేహిత మహిళా కౌన్సిలింగ్ సెంటర్, భరోసా సెంటర్ కు కౌన్సి-
లింగ్ గురించి వచ్చే మహిళల ఉపాధి లేనివారికి ఉపాధి కలిగించడం గురించి 
పోలీస్ కమిషనర్ ఆసక్తిగల 48 మంది మహిళలకు సిద్దిపేట పట్టణం కోటిలింగాల 
టెంపుల్ ఆవరణలో ఉన్న ఆంధ్ర బ్యాంక్ వారి యొక్క సహకారంతో నిర్వహిస్తున్న 
శిక్షణా కేంద్రంలో ఎంబ్రాయిడింగ్, టైలరింగ్, ఫ్యాషన్ డిజైనింగ్ తదితర వాటిపై 
శిక్షణ ఇప్పించడం జరుగుతుంది... పోలీస్ కమిషనర్ డాక్టర్ బి.అనురాద
 ఈ సందర్భంగా పోలీస్ కమిషనర్  మాట్లా డుతూ మహిళలు బాలికల రక్షణ 
గురించి  తెలంగాణ రాష్ట్రంలో ప్రత్యేకంగా షీటీమ్స్ ఏర్పాటు చేయడం జరిగింది. 
మహిళల, బాలబాలికల, విద్యార్థిని, విద్యార్థు లకు, రక్షణగా నిలుస్తూ సేవలు 
అందించడం జరుగుతుంది, ఏదైనా ఫోన్ వస్తే వెంటనే సంఘటన స్థలానికి చే-
యుచున్నారు, గుర్తించిన హాట్స్పాట్ వద్ద మరింత నిఘా ఉంచడం జరుగుతుంది. 
హాట్స్పాట్స్ ప్రదేశాలలో సీసీ కెమెరాలు పనితీరును  ఎప్పటికప్పుడు సమీక్షించా-
లని, పనిచేయకపోతే వెంటనే సంబంధిత పోలీస్ అధికారులకు రిపేర్ చేయాలని 
సూచించడం జరుగుతుంది. తెలంగాణ రాష్ట్రంలో షీ టీమ్స్ ప్రత్యేక గుర్తింపు 
పొందిందని  తెలిపారు. మహిళలు బాలికలు విద్యార్థినిలు షీటీమ్స్ సేవలు విని-
యోగించుకోవాలని సూచించారు. ఎల్లవేళలా అందుబాటులో ఉండి సేవలు అం-
దిస్తామని తెలిపారు. మహిళలు అత్యవసర పరిస్థితుల్లో  డయల్-100 కు కాల్ చేసి 
తక్షణ పోలీస్ సహాయం పొందాలని సూచించారు. ఎవరైనా వేధించిన రోడ్డు పై వెళ్లే-
టప్పుడు అవహేలనగా మాట్లాడి న ఉద్దేశపూర్వకంగా వెంబడించిన వెంటనే 100 
లేదా షీటీమ్ వాట్సప్ నెంబర్ 8712667434. సిద్దిపేట పోలీస్ కంట్రోల్ రూమ్  
8712667100 ఫోన్ చేయాలని సూచించారు. ఫోక్సో, లైంగిక వేధింపుల గురైన 
మహిళలకు బాలికలకు భరోసానిస్తున్న భరోసా సెంటర్, మహిళలకు అండగా 
స్నేహిత మహిళా సపోర్ట్  సెంటర్ సేవలు. లైంగిక దాడులకు గురైన బాధితులకు 
భరోసా కల్పిండంతో పాటు, వారికి  భరోసా కేంద్రం, స్నేహిత మహిళా సపోర్ట్ 
సెంటర్  పూర్తి సహయ సహకారాలను అందిస్తుంది. బాధితుల్లో  భరోసాను కలిగిస్తు-
న్న సిద్దిపేట పోలీస్ కమిషనరేట్ భరోసా కేంద్రం, లైంగిక దాడులకు గురైన బాధితు-
లకు భరోసా కల్పిండంతో పాటు వారికి పూర్తి సహయ సహకారాలను అందిస్తుంది 
తెలిపారు, భరోసా సెంటర్ ద్వారా సత్వర సేవలు అందించడం జరుగుతుందన్నా-
రు. జిల్లా లో ఎక్కడైనా పోక్సో మరియు అత్యాచారం కేసులు జరగగానే సంబంధిత 
బాధితులను నేరుగా భరోసా సెంటర్ కు సంబంధిత అధికారులు తీసుకొని రాగానే 
చట్ట ప్రకారం వారికి అందించవలసిన సేవలు అందించడం జరుగుతుందన్నారు. 
భరోసా సెంటర్ సేవల గురించి సంబంధిత బాధితులు భరోసా సెంటర్ నెంబర్ 
08457-293098, డయల్ 100, నెంబర్ కు ఫోన్ చేసి సహాయ సహకారాలు పొం-
దవచ్చని సూచించారు. భరోసా కేంద్రంలో మహిళలకు పిల్లలకు భరోసా ఇచ్చిన 
కేసుల వివరాలు ఫోక్సో కేసులు 196, రేప్ కేసులు 45, మిస్సింగ్ కేసులు 09, 
మొత్తం 186 మంది బాధితులకు భరోసా కల్పించడం జరిగింది. భరోసా సెంటర్ 
సిబ్బంది 86 మంది బాధితుల ఇండ్లను సందర్శించడం జరిగింది, 22 మందిని రి-
యాబిటేషన్ సెంటర్ కు పంపించడం జరిగింది. గ్రామాలలో పట్టణాలలో భరోసా 
సెంటర్ అందిస్తున్న సేవల గురించి 90 అవేర్నెస్ కార్యక్రమాలు నిర్వహించడం 
జరిగింది. భరోసా సెంటర్ ఫండ్ నుండి బాధితులకు 96,300 ఆర్థిక సాయం 
అందించడం జరిగింది. 2015 ఈరోజు వరకు బాధితులకు తెలంగాణ రాష్ట్ర ప్రభు-
త్వం నుండి 254 మంది మహిళలకు 87,27,500 ఆర్థిక సాయం అందించడం 
జరిగింది. స్నేహిత మహిళా సపోర్ట్ సెంటర్లో , గృహహింసకు వివిధ వేధింపులకు 
గురి అవుతున్న మహిళలు సంబంధించిన దరఖాస్తులు 996 వాటిలో నుండి భా-
ర్యాభర్తలను, కుటుంబ సభ్యులను పిలిపించి 967  కౌన్సెలింగ్ నిర్వహించడం 
జరిగింది. ఎవరైనా మహిళలు గృహహింసకు, కట్నం తదితర అంశాల గురించి 
వేధింపులకు గురి చేస్తే వెంటనే స్నేహిత మహిళా సపోర్ట్ సెంటర్ 9494639498 
నెంబర్ కు ఫోన్ చేసి సమాచారం అందించాలని సూచించారు. స్నేహిత మహిళా 
సపోర్ట్ సెంటర్ సేవలు వినియోగించుకోవాలని మహిళలకు సూచించారు.

ప్రధాని మోడీ రాజీనామా
పదవికి రాజీనామా చేసిన మోదీ, ఎన్డీఏ కూటమి సమావేశంలో మరోసారి 
ఆయన్ను పార్లమెంటరీ పార్టీ నేతగా ఎన్నుకున్నారు. 17 వ లోక్‌సభను రద్దు  
చేయాలని రాష్ట్రపతి ముర్ముకు సిఫారసు చేశారు మోదీ. జూన్ నెల 7వ తేదీన 
బీజేపీ పార్లమెంటరీ పార్టీ సమావేశం జరుగుతుంది. ఈ సమావేశంలో బీజేపీ 
పార్లమెంటరీ పార్టీ నేతగా ఎన్నుకుంటారు. లోక్‌సభ ఎన్నికల్లో  బీజేపీ 240 సీట్లతో 
అతిపెద్ద పార్టీగా అవతరించింది. ఎన్డీఏ కూటమికి 293 స్థా నాలు, ఇండియా 
కూటమికి 263 స్థా నాలు దక్కాయి. ఎన్డీఏ 272 సీట్ల మ్యాజిక్‌ ఫిగర్‌ దాటడంతో 
ప్రభుత్వ ఏర్పాటుకు ఆహ్వానించాలని రాష్ట్రపతిని కూటమి నేతలు కోరబోతున్నా-
రు. జూన్ నెల 8వ తేదీన మరోసారి మోదీ దేశ ప్రధానిగా ప్రమాణం చేస్తారని పార్టీ 
వర్గా లు వెల్లడించాయి.నిజానికి బీజేపీ నేతృత్వంలోని ఎన్డీయే కూటమికి 294 
సీట్లతో మెజారిటీ వచ్చింది. ఇలాంటి పరిస్థితుల్లో  ఎన్డీయే ప్రభుత్వాన్ని ఏర్పాటు 
చేసే అవకాశం ఉంది. బీజేపీకి సొంతంగా మెజారిటీ రాలేదు. దీంతో ఎన్డీయే 
మిత్రపక్షాలు తప్పుకునే అవకాశం ఉందని రాజకీయ వర్గాల్లో   చర్చ జరుగుతోంది. 
అలాంటి పరిస్థితి వస్తే మళ్లీ ఎన్డీయే అధికారంలోకి రావడం కష్టమే. బీహార్ ముఖ్య-
మంత్రి, జేడీయూ అధినేత నితీష్ కుమార్, టీడీపీ అధినేత చంద్రబాబు నాయుడు 
గురించే ఎక్కువగా చర్చ జరుగుతోంది. అయితే ఇరువురు నేతలు మాత్రం ఇప్పటి-
కే ఎన్డీయేతోనే ఉంటామనే సంకేతాలు ఇచ్చారు.బుధవారం ఢిల్లీలో ఎన్డీయే సమా-
వేశంలో పాల్గొన ేందుకు దాని మిత్రపక్షాల ప్రముఖ నేతలు ఢిల్లీ చేరుకున్నారు. 
నితీష్ కుమార్ కూడా ఢిల్లీ చేరుకున్నారు ఈ కారణంగానే జూన్ 7న పార్లమెంట్ 
హౌస్‌లో ఎన్డీయే ఎంపీలందరితో సమావేశాన్ని ఏర్పాటు చేశారు.ప్రధాని మోదీ 
అధ్యక్షతన కేంద్ర మంత్రివర్గ సమావేశం జరిగింది. ఉదయం 11.30 గంటలకు 
ప్రారంభమైన ఈ సమావేశంలో ఎన్నికల ఫలితాలను సమీక్షించడంతో పాటు 
ప్రభుత్వ ఏర్పాటుకు సంబంధించిన సాధ్యాసాధ్యాలపై చర్చించారు. ప్రస్తుత లో-
క్‌సభను రద్దు  చేయాలని కేబినెట్ సిఫార్సు చేసింది. దీనిపై లోతుగా చర్చించిన 
తర్వాతే ప్రధాని మోదీ రాష్ట్రపతి భవన్‌కు చేరుకున్నారు.

గురువారం
06-06-20242 జనరల్ న్యూస్

చంద్ర బాబు ఆహ్వానిస్తే   
ప్ర మాణానికి వెళతాను

తెలంగాణలో వంద రోజుల్లో  
గ్యారెంటీలను అమలు చేశామని.. 
లోక్ సభ ఎన్నికల్లో నూ తెలంగాణ 
ప్రజలు కాంగ్రెస్‌ను ఆశీర్వదించారని 
సీఎం రేవంత్ తెలిపారు. 
హైదరాబాద్‌లో బుధవారం 
నిర్వహించిన మీడియా 
సమావేశంలో ఆయన మాట్లా డారు. 
రాష్ట్రంలో ప్రభుత్వ పాలన నచ్చితేనే 
ఓటు వేయాలని ప్రచారంలో 
కోరామని.. తమ పార్టీ అభ్యర్థు లు 8 
మంది గెలిచారని చెప్పారు. వంద 
రోజుల పాలన తర్వాత కాంగ్రెస్‌కు 41 
శాతం ఓట్లు  వచ్చాయని అన్నారు. 
'అసెంబ్లీ  ఓట్ల  శాతం కంటే 
ఎక్కువగా లోక్ సభ ఎన్నికల్లో  
వచ్చాయి.

- జయభేరి, హైదరాబాద్, జూన్ 5:
 ఏపీ ఎన్నికల ఫలితాలపై అగ్ర నటుడు, నందమూరి 
హీరో జూనియర్ ఎన్టీఆర్ స్పందించారు. తమ కుటుంబం 
నుంచి ఎన్నికల బరిలో నిలిచి గెలుపొందిన ప్రతి ఒక్కరిని 
జూనియర్ ఎన్టీఆర్ అభినందించారు. ప్రతి ఒక్కరి పేరు 
ప్రస్తావిస్తూ వరసలతో పిలుస్తూ అందర్నీ ప్రశంసించారు.
ప్రియమైన చంద్రబాబు మావయ్యకి ఈ చారిత్రాత్మకమైన 
విజయాన్ని సాధించిందుకు నా హృదయపూర్వక శుభా-

కాంక్షలు. మీ ఈ విజయం ఆంధ్రప్రదేశ్ రాష్ట్రాన్ ని అభివృద్ధి 
పథం వైపున నడిపిస్తుందని ఆశిస్తున్నాను. అద్భుతమైన 
మెజారిటీతో గెలిచిన నారా లోకేశ్ కి, మూడోసారి ఘన 
విజయం సాధించిన బాలకృష్ణ బాబాయికి, ఎంపీగా 
గెలిచిన శ్రీభరత్ కి, పురందేశ్వరి అత్తకి నా శుభాకాంక్షలు. 
అలాగే ఇంతటి ఘనవిజయం సాధించిన పవన్ కల్యాణ్ 
కు కూడా నా హృదయపూర్వక శుభాకాంక్షలు’’ అని 
జూనియర్ ఎన్టీఆర్ ఎక్స్ లో పోస్ట్ చేశారు.

మావయ్య, బాబాయ్ కు 
అభినందనలు



8	పీర్జా దిగూడల మున్సిపల్ కార్పోరేషన్ లో 
హప్తం పార్టీ  వత్తి ళ్ల తో ఆగిన ఆవిశ్వాసం

8	చట్టా నికి విరుద్దం గా ఆర్డ ర్ జారీ చేసిన 
కలెక్ట ర్

8	కలెక్ట ర్ తీరుపై సర్వత్రా  విమర్శలు

- జయభేరి, మేడిపల్లి :

ఆయన ఓ జిల్లా  కలెక్టర్. ఆయన పరిపాలనాధికారిగా 
ఉన్న ఓ మున్సిపల్ మున్సిపల్ కార్పోరేషన్ మేయర్ 
తనపై తానే అవిశ్వాసం పెట్టు కున్నాడు. ఇది మున్సిప-
ల్ సభ్యుల ప్రాథమిక హక్కు కాబట్టి ఆ మేయర్ అవిశ్వా-
సం దరఖాస్తును స్వీకరించిన కలెక్టర్ జూన్ 5వ తేదీన 
అవిశ్వాసం నిర్వహించేందుకు ఏర్పాట్లు  చేయాలని 
మున్సిపల్ అధికారులను ఆదేశించారు. కలెక్టర్ 
ఆదేశాల మేరకు బుధవారం ఉదయం ఆ మున్సిపల్ 
కార్పోరేషన్ అధికారులు అన్ని ఏర్పాట్లు  చేశారు. కానీ 
అవిశ్వాసం పెట్టా లని ఆర్డర్ జారీ చేసిన కలెక్టరే అవిశ్వా-
సం నిర్వహించడానికి కొన్ని నిముషాల ముందు అవి-
శ్వాసం ఆపాలని మరో ఆర్డర్ జారీ చేశాడు. కారణం 
మున్సిపల్ చట్టం అధికార కాంగ్రెస్ పార్టీ చుట్టమైంది. 
కాంగ్రెస్ నాయకుల ఒత్తిళ్లకు తలొగ్గిన ఆ కలెక్టర్ 
ఏకంగా మున్సినల్ చట్టా నికి విరుద్ధంగా ఆర్డర్ జారీ 
చేశారు. ఆ ఆర్డర్ జారీ చేసింది మేడ్చల్ జిల్లా  కలెక్టర్. 
అవిశ్వాసం ఆపింది పీర్జా దిగూడ మున్సిపల్ కార్పోరేష-
న్ మేయర్ జక్క వెంకట్ రెడ్డిపై. రాష్ట్రంలో అవిశ్వాసం 
పెట్టిన మున్సిపాలిటీలలో  కోర్టు  ఆర్డర్లు  ఉంటే తప్పా 
అవిశ్వాసం ఎక్కడా కూడా ఆపలేదు. కానీ పీర్జా దిగూడ 
మున్సిపల్ కార్పోరేషన్ లో మాత్రం కోర్టు  అభ్యంతరం 
లేకున్నా, సభ్యుల ప్రాథమిక హక్కుకు భంగం కలిగి-
స్తూ, మున్సిపల్ యాక్టు కు విరుద్దంగా (క్లా జ్ 10(1)
పేజీ నంబర్ 416) మేడ్చల్ జిల్లా  కలెక్టర్ తనకు లేని 
అధికారాలను కల్పించుకొని అవిశ్వాసం నిర్వహించా-
లని తాను జారీ చేసిన తానే అడ్డు కోవడం ఆ కలెక్టర్ పని-

తీరుకు నిదర్శనంగా చెప్పవచ్చును. ఒక జిల్లా  కలెక్టర్ 
హోదాలు ఉన్న వ్యక్తులు చట్టాన్ ని సక్రమంగా అమలు 
చేయాలని కానీ.. కాంగ్రెస్ నాయకుల ఒత్తిళ్లకు తలొగ్గి 
చట్ట విరుద్దంగా ఆర్డర్ జారీ చేయడంపై మేడ్చల్ జిల్లా  
బీఆర్ఎస్ నాయకులు తీవ్రమైన అభ్యంతరం వ్యక్తం 
చేస్తున్నారు. అలాగే కొన్ని సంతకాలను మభ్యపెట్టి 
సేకరించారని పోలీసులకు ఇచ్చిన తప్పుడు ఫిర్యాదు-
ను ప్రామాణికంగా తీసుకుకొని కలెక్టర్ ఆర్డర్ జారీ 
చేశారు. మరి ఆ సభ్యులది తప్పుదోవతో సంతకాలు 
సేకరించినట్లయితే కలెక్టర్ విచారణ సమయంలో 

ఎందుకు గుర్తించలేదు. అప్పుడే అవిశ్వాసం దరఖాస్తు-
ను ఎందుకు తిరస్కరించలేదని బీఆర్ఎస్ నాయకులు 
ప్రశ్నిస్తున్నారు. అలాగే మేయర్ కు సరిపడ బలం లేదని 
కాంగ్రెస్ నాయకులు తప్పుడు ప్రచారం చేస్తున్నారని, 
చట్ట ప్రకారం అవిశ్వాసం నిర్వహిస్తే ఎవ్వరి బలాబ-
లాలు ఏమిటో తేట తెల్లం అవుతాయి కదా..? మరి 
అవిశ్వాసంను అడ్డకునేందుకు మేయర్ ను, అతని 
సహచర కార్పోరేటర్లను కిడ్నప్ చేసేందుకు ఎందుకు 
యత్నించారని, నిర్వహించవద్దు  అని కాంగ్రెస్ 
నాయకులు కోర్టు ను ఎందుకు ఆశ్రయించారని బీఆ-

ర్ఎస్ నాయకులు ప్రశ్నిస్తున్నారు. కిడ్నప్ యత్నాలు 
ఫలించకపోవడం, కోర్టు లో చుక్కెదురు కావడంతో 
కాంగ్రెస్ నాయకులు కలెక్టర్ పై ఒత్తిడి తెచ్చి కలెక్టర్ తో 
చట్టవిరుద్దమైన ఆర్డర్లను జారీ చేయించారని బీఆర్ఎస్ 
నాయకులు ఆరోపిస్తున్నారు. కలెక్టర్ ఇప్పటికైనా నిజా-
యితీగా పీర్జా దిగూడ మున్సిపల్ కార్పోరేషన్ మేయర్ 
జక్క వెంకట్ రెడ్డిపై అవిశ్వాసం నిర్వహించాలని బీఆ-
ర్ఎస్ నాయకులు డిమాండ్ చేస్తున్నారు. లేదంటే బీఆ-
ర్ఎస్ ఆధ్వర్యంలో పెద్ద ఎత్తును ఆందోళన చేస్తామని 
బీఆర్ఎస్ నాయకులు హెచ్చరిస్తున్నారు.

దేశంలో మోడీ హవా 
నడుస్తోం ది
8	పార్ల మెంటు ఎన్నికల్లో  బిజెపి విజయం సాధించడం 

పట్ల  మురహరిపల్లి లో నేతల సంబరాలు

8	బిజెవైఎం మండల కార్యదర్శి శ్రీ నివాస్ యాదవ్

- జయభేరి, జూన్ 5:

పార్లమెంటు ఎన్నికల్లో  మల్కాజ్ గిరి నుండి గెలుపొందిన ఈటల 
రాజేందర్ కు మద్దతుగా మేడ్చల్ జిల్లా  మురహరిపల్లిలో ఆ పార్టీ 
నేతలు సంబరాలు జరుపుకున్నారు. ఈ సందర్భంగా బిజెవైఎం 
మండల ప్రధాన కార్యదర్శి శ్రీనివాస్ యాదవ్ ఆధ్వర్యంలో 
బాణాసంచా కాల్చి మిఠాయిలు పంచి పెడుతూ సంతోషం 
వ్యక్తం చేశారు. అనంతరం శ్రీనివాస్ యాదవ్ మాట్లా డుతూ 
దేశంలో మోడీ హవా నడుస్తుందనడానికి ఈ పార్లమెంటు 
ఎన్నికల ఫలితాలే నిదర్శనం అన్నారు. భారాస, కాంగ్రెస్ పార్టీలు 
ఎన్ని రకాలుగా ప్రయత్నించిన బిజెపి గెలుపును అడ్డు కోలేక పో-
యారన్నారు, అలాగే మురహరి పల్లి లో బిజెపికి ఓటు వేసిన 
వారందరికీ ధన్యవాదాలు తెలిపారు, మల్కాజ్ గిరి పార్లమెం-
ట్ నుండి ఈటెల రాజేందర్ విజయం సాధించడం ఎంతో 
సంతోషంగా ఉందని అన్నారు.

ద్విచక్ర వాహనాన్ని 
తప్పించబోయి లోయలో 
బడిన ఆర్టీసీ బస్

- జయభేరి, వికారాబాద్:
ఎదురుగా వస్తున్న ద్విచక్ర వాహనన్ని తప్పించబోయి అదుపు 
తప్పి లోయలోపడిన  సంఘటన కోటపల్లి పోలీస్ స్టేషన్ పరిధిలో 
చోటు చేసుకొంది ఎస్సై స్రవంతి తెలిపిన వివరాల ప్రకారం వికా -
రాబాద్ డిపో ఆర్టీసీబస్ తొర్మమిడి నుండి కోటపల్లి వికారాబాద్ 
వెళుతున్న సమయంలో మండల పరిధిలోని లింగంపల్లి చౌరస్తా-
లో ఎదురుగా వస్తున్న ద్విచక్ర వాహనం తప్పించ బోయి కల్వర్టు  
మీదుగా లోయలో బోల్తా పడింది బస్సు లో ఉన్నవారికి ఎలాంటి 
ప్రమాదం వాటిళ్ళలేదుకానీ ఎదురాగా వచ్చిన ద్విచక్ర వాహన 
దారుడు కొనింటి అంజయ్య, (40) తండ్రి లాలయ్య, నివాసం 
కుక్కింద ధరూర్ మండలం గా గుర్తియ్యడం జరిగిందని ఇతన్ని 
తలకు దెబ్బతగిలి తీవ్ర రక్త స్రావం కావడంతో సమీపంలోని 
తాండూర్ ప్రభుత్వ ఆస్పత్రికి తరలించగా మార్గ మధ్యంలో 
మృతి చెందారు... మృతుడి భార్య పిర్యాదు మేరకు కేసు నమోదు 
చేసుకోవడాం జరిగిందని పోలీసులు తెలిపారు.

గురువారం
06-06-20243జనరల్ న్యూస్

కాళీస్థలంలో చెత్త  తొలగించి 
ఫెన్సింగ్ వేయించాలి 
8	ఎమ్మేల్యే బండారి లక్ష్ మా రెడ్డి

- జయభేరి, ఉప్పల్ :

ఉప్పల్ భరత్ నగర్ లొని కల్లు  కాంపౌండ్ ఎదురుగా ఉన్న కాళీస్థలంలో చెత్త 
తొలగించి స్థలానికి  ఫెన్సింగ్ వేయించాలని స్తానికులు ఎమ్మేల్యే బండారి లక్ష్మా 
రెడ్డికి విన్నవించారు. ఈ సందర్బముగా జరిగిన కార్యక్రమం లో ఎమ్మేల్యే మాట్లా -
డుతూ.. రోడ్లపై ఎక్కడపడితే అక్కడ చెత్తవేయకుండా తగుచర్యలు తీసుకుంటామ-
న్నారు. చెత్తను రొడ్లపై వేయకుండా తగుజాగర్తలు తీసుకోవాలని అధికారులను 
సుచించారు, కాళిస్థలం చుట్టూ  ఫెన్సింగ్ వెయ్యాలని అయన అధికారులను 
అదేశించారు. సుమారు వంద గజాల స్తలం వుందని, ఇందులో ప్రత్యేకముగా 
కమ్యూనిటీ హల్ నిర్మించాలని స్థా నికులు సుచించారు ,కబ్జా  చేసిన స్థలాన్ని కా-
పాడాలని స్తానికులు విన్నవించారు. దీనిపై ఎమ్మేల్యే లక్ష్మా రెడ్డికి విన్నవించటంతో 
సానుకూలంగా స్పందించినట్టు  తెలిపారు. ఈ కార్యక్రమంలో బిఆర్ఎస్ నేతలు 
ఆకుల మహేందర్, పిల్లి నాగరాజు, నిరంజన్ చారీ, మేకల సర్వ రెడ్డి, సుక్క కిరణ్, 
రంగా భాస్కర్ గౌడ్, కిషోర్ తదితరులు పాల్గోన్నా రు.

పర్యావరణ పరిరక్షణకు 
అందరూ దోహద పడాలి
8	పర్యావరణ దినోత్సవం సందర్భంగా మొక్కలు నాటిన 

ఎంపీటీసీ నాగరాజు

- జయభేరి, జూన్ 5:
ప్రపంచ పర్యావరణ దినోత్సవాన్ని పురస్కరించుకొని మేడ్చల్ జిల్లా  మూడుచిం-
తల పల్లి మండలం లక్ష్మాపూర్ గ్రామంలో మొక్కలు నాటారు. ఈ కార్యక్రమంలో 
ఏంపిటిసి నాగరాజు పాల్గొ ని మొక్కలు నాటారు. అనంతరం వారు మాట్లా డు-
తూ రోజూ రోజుకు అడవులు అంతరించిపొతుండడం వల్ల పర్యావరణంలో 
పెను మార్పులు వస్తున్నాయని ఆవేదన వ్యక్తం చేశారు. దీనికి పరిష్కార మార్గం 
మొక్కలు నాటడమే అన్నారు. ప్రతీ ఒక్కరూ కూడా తప్పకుండా ఒక మొక్క నాటి 
దాని పరిరక్షణకు కృషి చేయాలని సూచించారు. ఇదే విధంగా ఉంటే మున్ముందు 
మానవ మనుగడే ప్రశ్నార్థమవుతున్నదని ఆందోళన వ్యక్తం చేశారు. ఈ కార్యక్ర-
మంలో గ్రామ కార్యదర్శి శోభారాణి, ఫీల్డ్ అసిస్టెంట్ ప్రవీణ్, మాజీ వార్డు  సభ్యులు 
వనిత, గ్రామస్తులు తదితరులు పాల్గొన్నా రు.

ఈటల రాజేందర్ కు శుభాకాంక్షలు 
తెలిపిన భాజపా నాయకులు

- జయభేరి, మేడ్చల్ :

లోకసభ ఎన్నికల్లో  మల్కాజిగిరి ఎంపీగా ఘన విజయం సాధించిన ఈటల 
రాజేందర్ ను గుండ్లపోచంపల్లి మున్సిపాలిటీ భాజపా అధ్యక్షుడు ఉషిగారి శ్రీని-
వాస్ ఆధ్వర్యంలో బీజేపీ నాయకులు కలిసి శుభాకాంక్షలు తెలియజేశారు. ఈ 
కార్యక్రమంలో మేడ్చల్ భాజపా అసెంబ్లీ కన్వీనర్ అమరం మోహన్ రెడ్డి, కౌన్సిలర్ 
సరస్వతి, నాయకులు సురేందర్, హనుమంతు, మలిగే అశోక్, కృష్ణా , బండారి 
నరేష్, శ్రీకాంత్ రజక, నరేందర్, యాదగిరి తదితరులు పాల్గొన్నా రు.

పర్యావరణ పరిరక్షణకు కృషి చేయాలి

- జయభేరి, జయశంకర్ భూపాలపల్లి:
పర్యావరణ పరిరక్షణకు ప్రతి ఒక్కరు  మొక్కలు నాటాలని డిఆర్డిఓ నరేష్, 
అదనపు డిఆర్డీఓ వసుమతి తెలిపారు.ప్రపంచ పర్యావరణ దినోత్సవ దినో -
త్సవాన్ని పురస్కరించుకొని బుధవారం గన్ పూర్ మండలంలోని మైలారం 
గ్రామపంచాయతీ అమృత్ సరోవర్ లో డిఆర్డీఓ, భూపాలపల్లి లో అదనపు 
డిఆర్డీఓ వసుమతి  మొక్కలు నాటారు.  ఈ సందర్భంగా వారు మాట్లా డుతూ 
మానవాళి పరిరక్షణను కాపాడేందుకు  ప్రతి ఒక్కరు విధిగా మొక్కలు నాటాలని 
సూచించారు.  సేద్యంలో రసాయన ఎరువులు,  పురుగు మందులు వాడకం  
అలాగే ప్రజల రవాణా అవసరాలు పెరగడంతో వాహనాలు వినియోగం, చెట్లు  
తగ్గిపోవడం, వాతావరణ కాలుష్యం వల్ల   వాతావరణ సమతుల్యత దెబ్బతిని 
వాతావరణంలో మార్పులు సంభవిస్తున్నాయని పర్యావరణాన్ని పరిరక్షించుకో -
వాల్సిన బాధ్యత మనందరిపైందని,  అందువల్ల విరివిగా మొక్కలు నాటాలని 
తెలిపారు. ఈ కార్యక్రమంలో మొక్కల ప్రాముఖ్యతను వివరిస్తూ పర్యావరణ 
అనుకూల జీవితం యొక్క ప్రతిజ్ఞను చేయించారు. ఈ కార్యక్రమాల్లో  ఎంపీడీవో, 
ఈసి, పంచాయతీ కార్యదర్శి, టీఏ, ఎఫ్ఏ వేజ్ సీకర్లు  తదితరులు పాల్గొన్నా రు.

- జయభేరి, మేడిపల్లి :

పీర్జా దిగూడ మున్సిపల్ కార్పొరేషన్ పరిధిలో 
పీర్జా దిగూడ కమాన్ నుండి పర్వతాపురం 
వరకు ఆగిపోయిన రోడ్డు  పనులు వేగవంతంగా 
పూర్తి చేయించాలని పీర్జా దిగూడ మున్సిపల్ 
కార్పొరేషన్ డిప్యూటీ మేయర్ కుర్ర శివ కుమార్ 
గౌడ్, కాంగ్రెస్ పార్టీ అధ్యక్షులు తుంగతుర్తి రవి... 
పిఎంసి కమిషనర్ తో, సంబంధించిన అధికా-
రులతో మాట్లాడి ... అదేవిధంగా హెచ్ఎండిఏ 

అధికారులతో... విద్యుత్ శాఖ అధికారులని 
పిలిపించి... రానున్నది వర్షా కాలం కావున ప్రజ-
లకు ఇబ్బంది జరగకూడదని ఆలోచనతో ఆగిపో-
యిన రోడ్లను పరిశీలించి అధికారులతో మాట్లాడి  
రోడ్డు  పనులు తక్షణమే మొదలు పెట్టా లని కమిష-
నర్ ని ఆదేశించడం జరిగింది.

ఆగిన రోడ్డు  పనులు 
పూర్తి చేయాలి

- జయభేరి, దేవరకొండ :

యాక్షన్ ఫర్ రూరల్ డెవలప్మెంట్ సొసైటీ 
ఆధ్వర్యంలో బుధవారం ప్రపంచ పర్యావరణ ది-
నోత్సవం పురస్కరించుకొని దేవరకొండ ఫారెస్ట్ 
రేంజ్ ఆఫీసర్ రవీందర్ రెడ్డి సదస్సులో పాల్గొ -
న్న రైతులకు అవగాహన కల్పించారు. అచ్చమ్మ 
కుట్ట తండా గ్రామంలో నిర్వహించిన సదస్సులో 
ఫారెస్ట్ రేంజ్ ఆఫీసర్ రైతులతో మాట్లా డుతూ.. 
ప్లాస్టిక్‌  వినియోగంతో జలకాలుష్యం ఏర్పడి 
పర్యావరణం దెబ్బతింటుందన్నారు. ప్రకృతిని 
పరిరక్షించుకోవాల్సిన బాధ్యత అందరిపై ఉం-
దన్నారు. కాలుష్య నివారణకు ప్లాస్టిక్‌  నిషేధం 
పాటించాలని సూచించారు. అలాగే ప్రతి 

ఇంటి ఆవరణలో మొక్కలను నాటి పెంచాలని 
కోరారు.పర్యావరణంలో అనేక మార్పులు సంభ-

విస్తున్నాయని అన్నారు. భూగోళం వేడెక్కుతుం-
దని, సమయానుకూలంగా వర్షా లు పడటం 
లేదని అన్నారు. చెట్లను విరివిగా నాటుకోవా-
లని, పచ్చదనం పెంచాలని అన్నారు. యాక్షన్ 
ఫర్ రూరల్ డెవలప్మెంట్ సొసైటీ అధ్యక్షులు 
సయ్యద్ ఖాజా ఖైరాత్ అలీ మాట్లా డుతూ.. పర్యా-
వరణాన్ని రక్షించి, భవిష్యత్‌ తరాలకు ఆరోగ్యక-
రమైన సమాజాన్ని అందించాల్సిన బాధ్యత ప్రతి 
ఒక్కరిపై ఉందని అన్నారు. ఈ కార్యక్రమంలో 
వీరితో పాటు విడబ్ల్ యూడీసీ చైర్మన్ ఆలియా, ఎన్ 
కొట్య, ప్రోగ్రాం మేనేజర్ రాజు, శంకర్ రైతులు 
తదితరులు పాల్గొన్నా రు.

పర్యావరణ పై 
అవగాహన సదస్సు

అధికార పార్టీ కి చుట్ట మైన చట్టం

మళ్లీ చేతికొస్తు న్న యూపీ
- జయభేరి,లక్నో, జూన్ 5:

గత పార్లమెంటు ఎన్నికల్లో  80 స్థా నాలు ఉన్న ఉత్తర ప్రదేశ్ లో.. భారతీయ 
జనతా పార్టీ అభ్యర్థు లు 69 స్థా నాల్లో  విజయం సాధించారు. గత ఎన్నికల్లో  
భారతీయ జనతా పార్టీ విజయ విహారం ప్రధానంగా ఉన్నది ఉత్తర ప్రదేశ్ 
రాష్ట్రమే. అయితే ఈసారి ఎన్నికలకు వచ్చేసరికి పరిస్థితి ఒకసారి గా మారిపో -
యింది. అక్కడ అనూహ్యంగా కాంగ్రెస్ కూటమి పుంజుకుంది. ఉత్తర ప్రదేశ్ 
లో అధికారంలో ఉన్న బిజెపి కంటే ఐదు సీట్లు  అదనంగా గెలుచుకుంది. వా-
స్తవానికి గత ఎన్నికల్లో  69 స్థా నాలతో తిరుగులేని ఆధిపత్యాన్ని ప్రదర్శించిన 
భారతీయ జనతా పార్టీ 37 స్థా నాలకు పరిమితం కావడం ఆశ్చర్యాన్ని కలిగి-
స్తోంది.. దాదాపు 32 స్థా నాలను ఆ పార్టీ కోల్పోయింది. ఆ రాష్ట్రంలో యోగి 
తన మార్క్ పరిపాలన సాగిస్తున్నప్పటికీ ఎక్కడ తేడా కొట్టిందో అర్థం కావడం 
లేదని బిజెపి నాయకులు అంటున్నారు..అయితే ఈసారి ఉత్తరప్రదేశ్లో  కాంగ్రెస్ 
పార్టీ పకడ్బందీగా ప్రణాళికలు రూపొందించింది. ప్రియాంక గాంధీ ఆధ్వర్యం -
లో వినూత్నంగా ప్రచారం సాగించింది. గత ఎన్నికల్లో  భారతీయ జనతా 
పార్టీ విజయంలో కీలక పాత్ర పోషించిన ఉత్తరప్రదేశ్ రాష్ట్రంలో ప్రియాంక 
గాంధీ కాలికి బలపం కట్టు కుని తిరిగారు.. పార్టీ శ్రేణులను ఏకం చేశారు. 
స్థా నికుల సమస్యలను ప్రియాంక ఆసక్తిగా విన్నారు. వాటిని పరిష్కరిస్తామని 
హామీ ఇచ్చారు.. ఆమెథి, రాయ్ బరేలి నియోజకవర్గా లలో ఓటర్లను నేరుగా 
కలిశారు. వారితో మాటామంతి కలిపారు..” నేను మీ సోదరిణి, మీ కుమార్తె 
లాంటి దానిని.. మిమ్మల్ని అర్థం చేసుకోవడం కోసమే ఇక్కడికి వచ్చాను. మీ 
సమస్యలను అవగతం చేసుకునేందుకే ఇంత దూరం ప్రయాణించాను.. మీకు, 
నాకు పేగు బంధం ఉంది. అదే ఇక్కడ దాకా తీసుకొచ్చిందని” ప్రియాంక గాంధీ 
ఇలాంటి ప్రసంగాలు చేయడం అక్కడి మహిళలను కదిలించింది. పైగా అక్కడి 
మహిళలతో ఆమె బృందాలుగా సమావేశాలు నిర్వహించింది. అది ఓటర్లను 
ఆలోచింపజేసింది.. అందువల్లే కాంగ్రెస్ పార్టీకి ఉత్తర్ ప్రదేశ్ లో ఆ స్థా యిలో 
స్థా నాలు సాధ్యమయ్యాయని రాజకీయ విశ్లేషకులు చెబుతున్నారు.ప్రియాంక 
గాంధీ ఎన్నికల ప్రచారం మహిళలే లక్ష్యంగా సాగింది. అందుకే కాంగ్రెస్ 
పార్టీ కూటమికి ఈసారి ఆ రాష్ట్రంలో ఎక్కువగా సీట్లు  వచ్చాయి. ఉత్తరప్రదేశ్ 
రాష్ట్రంలో అనేక గ్రామాలలో ప్రియాంక గాంధీ పర్యటించారు. డోర్ టు డోర్ 
క్యాంపెయినింగ్ నిర్వహించారు. యువజన బాలికలతో తరచుగా సమావేశం 
అయ్యేవారు. వారి సమస్యలు తెలుసుకునేవారు. వారితో సంప్రదాయ నృత్యాలు 
చేసేవారు. అందువల్లే రాయబరేలి, అమేథి స్థా నాలలో కాంగ్రెస్ విజయం సా -
ధించిందని రాజకీయ విశ్లేషకులు అంటున్నారు. “ప్రియాంక గాంధీ విస్తృ -
తంగా ఎన్నికల ప్రచారం చేశారు. బిజెపి నాయకులు గెలుస్తామన్న దీమా లో 
ఉన్నారు. అన్నింటికీ మించి ప్రియాంక గాంధీ ఓటర్ల మనసు గెలుచుకునే ప్రయ -
త్నం చేశారు. అప్పటికప్పుడు వారితో మాట్లా డటం, వారికి అర్థమయ్యే విధంగా 
తిరిగి సమాధానం చెప్పడం ఓటర్లకు కొత్తగా అనిపించింది. అందువల్లే యూపీ 
హస్త గతమైందని” రాజకీయ విశ్లేషకులు అంటున్నారు. అయితే హస్తం హవా 
ఇక్కడితోనే ఆగుతుందా.. యూపీ రాష్ట్రంలో మరింత విస్తరిస్తుందా? అనేది 
కాలం గడిస్తే చెప్పలేమని రాజకీయ మేధావులు చెబుతున్నారు.

ముష్టి  పడేస్తా ను 
తీసుకొని వెళ్లండి..
8	టిఆర్ఎస్ లీడర్ అడ్డ గోలు అక్ర మ షెడ్ల  నిర్వాకం

8	ఎవరేం చేసుకుంటారో చేసుకోండి

8	కాంగ్రె స్ ప్ర భుత్వం ఉంటే నాకేంది!? అధికారులు మారలేదు 
కదా ప్ర భుత్వం మారితే నాకేంటి

- జయభేరి, నాగారం :

ఇది నాగారం మున్సిపల్ మూడో వార్డు  చర్లపల్లి నుండి రాంపల్లి వెళ్లే మెయిన్ 
రోడ్డు  పెట్రోల్ బంక్ పక్కన అక్రమ షెడ్ల నిర్మాణం చేస్తున్న నిర్మాణదారుడి నిర్వా-
హకపు మాటలు... నాగారం మున్సిపల్ పరిధిలో ఏదేచ్చగా అక్రమ నిర్మాణాల -
కు నెలవగా మారుతుంది. ఏమన్నా అంటే నేను టిఆర్ఎస్ 40 ఏళ్ల అనుభవం 
ఉన్న వ్యక్తిని నన్నెవరూ ఏం చేయలేరు అనే ఒక హుకుం తో కాంగ్రెస్ గవర్న-
మెంట్ లో తన పెత్తనాన్ని చెలయిస్తున్నాడు... నాగారం మున్సిపల్ పరిధిలో 
అంతులేని విధంగా అక్రమ షెడ్ల నిర్మాణాలు జరుగుతున్న ఎవరు నోరు మెదప-
కపోవడం విడ్డూ రంగా కనిపిస్తోంది.  ఇక వివరాల్లో కెళితే నాగారం మున్సిపల్ 
మూడవ వార్డు  రాంపల్లి నుండి రాంపల్లి వెళ్లే మెయిన్ రోడ్డు  రహదారి పక్కన 
పెట్రోల్ బంకు ఉంది దాని ప్రక్కనే భారీ ఎత్తున అక్రమ షెడ్ల నిర్మాణాలు జరు-
గుతున్నాయి.. ఇదేంటని ప్రశ్నించిన ఆ మీడియా ప్రతినిధులను కూడా రెండు 
బెడ్డు  ముక్కలు పడేస్తాం తినేసి వెళ్ళండి అనే విధంగా తన అవినీతి బుద్దిని చూ -
పించుకున్నాడు ఆ పెద్దమనిషి... పాపం జర్నలిస్టు లు అంటే తాను వేసే కుక్క బి-
స్కెట్లకు వత్తాసు పలుకుతారు అని అనుకున్నాడు ఏమో తెలియదు కానీ సదరు 
అక్రమ షెడ్ల నిర్మాణదారుడు టిఆర్ఎస్ పార్టీలో చాలా సీనియర్ నాయకుడట... 
మున్సిపల్ అధికారులు రెవెన్యూ అధికారులు తనను ఎవరు ఏం చేయలేరు 
కాదు కాదు ఎవరు ఏం పీ.. లేరు అనే విధంగా తన మాట తీరు తన ప్రవర్తన 
తన హుకుమ్ చూస్తే నిజంగా కాంగ్రెస్ గవర్నమెంట్ లో ఉన్నామా లేదంటే 
టీఆర్ఎస్ గవర్నమెంట్ లో ఉన్నామా అనే ఆశ్చర్యానికి లోనవక తప్పదు... ఏది 
ఏమైనా అక్రమంగా షెడ్ల నిర్మాణం చేయడం దేనికి సంకేతం!? అది పెట్రోల్ 
బంక్ పక్కనే భారీ ఎత్తున అక్రమ షెడ్ల నిర్మాణాలు జరుగుతున్న నేపథ్యంలో భవి -
ష్యత్తులో ఈ షెడ్ల లో నివసించే ప్రజలు అనుకోని విధంగా మంటలు చెలరేగితే 
పెట్రోల్ బంక్ పక్కనే ఉండడం భారీ ప్రమాదాలకు చోటు చేసుకునే విధంగా 
ఉందని స్థా నికులు భయభ్రాంతులకు గురవుతున్నారు... ఇంత బహిరంగంగా 
నిర్లజ్జగా నిసిగ్గు గా అక్రమ షెడ్ల నిర్మాణాలు నిర్మిస్తున్న తాను వేసే కుక్క బిస్కె-
ట్లకు మీడియా ప్రతినిధులు తలవంచుతారు అనుకున్నాడు ఏమో తెలియదు 
కానీ ఉన్నతాధికారుల దృష్టికి తీసుకుపోతామంటే ఏం చేయలేరు మీరు ఏం 
చేసుకుంటారు చేసుకోండి అంటూ తన హుకుం చెలాయిస్తున్నాడు... ఈ వి -
షయాన్ని సంబంధిత జిల్లా  కలెక్టర్ గారికి చేరవేసే విధంగా వార్త కథనాలను 
ప్రచురించాలని స్థా నికులు కోరుతున్నారు... ఇప్పటికైనా ఉన్నతాధికారులు 
కలెక్టర్ దీనిపై దృష్టి సారించాలని ప్రజలు డిమాండ్ చేస్తున్నారు.

- జయభేరి,హైదరాబాద్, జూన్ 5:
ఓడలు బండ్లవుతాయి.. బండ్లు  ఓడలవుతాయనే 
సామెత సమకాలీన రాజకీయాల్లో  భారత రాష్ట్ర 
సమితికి సరిగ్గా  సరిపోతుందని చెప్పాలి. పార్టీ 
ఏర్పాటు చేసిన తర్వాత తొలి పార్లమెంట్‌ ఎన్నికల-
కు కేసీఆర్‌ కుటుంబం దూరంగా ఉండటం బీఆర్‌ఎ-
స్‌ను ఊహించని దెబ్బ కొట్టింది. లోక్‌సభలో ప్రాతిని-
ధ్యం లేకుండా పోవడం మరో దెబ్బ. 2014 నుంచి 
2023 నవంబర్‌ వరకు దాదాపు పదేళ్లు  తెలంగాణ 
అధికార పార్టీగా చక్రం తిప్పిన బీఆర్‌ఎస్‌కు మొన్నటి 
అసెంబ్లీ ఎన్నికలు చేదు ఫలితాన్ని అందించాయి. 
అసెంబ్లీ ఎన్నికల్లో  ఓటమి తర్వాత గెలిచిన ఎమ్మె-
ల్యేలు ఒక్కొక్కరూ పార్టీని వీడటం బీఆర్‌ఎస్‌ను 
మరింత దెబ్బకొట్టింది. ఇప్పుడు మూలిగే నక్కపై 
తాటిపండు పడ్డట్టు  లోక్‌సభ ఎన్నికల్లో  బీఆర్‌ఎస్‌ 
ఖాతా తెరవలేకపోవడం ఊహించని పరిణామమే. 
పార్టీ ఏర్పాటు చేసిన తర్వాత బీఆర్‌ఎస్‌కు లోక్‌సభ-
లో ప్రాతినిధ్యం లేకపోవడం ఇదే మొదటిసారి.ఈ 
పార్లమెంట్‌ ఎన్నికల్లో  తొలిసారి కేసీఆర్‌ కుటుంబం 
నుంచి ఎవరూ లోక్‌సభ బరిలో నిలబడలేదు. పార్టీ 
ఏర్పాటు చేసిన తర్వాత 2004లో జరిగిన ఎన్నిక -
ల్లో  కరీంనగర్‌ నుంచి కేసీఆర్‌ ఎంపీగా గెలిచారు. 
అప్పటి యూపీఏ సర్కారులో ఆయన మంత్రిగా బా-
ధ్యతలు చేపట్టా రు. 2006, 2008లో జరిగిన కరీం -
నగర్‌ పార్లమెంట్‌ ఉపఎన్నికలో ఆయన విజయం 
సాధించారు. 2009లో ఆయన మహబూబ్‌నగర్‌ 
నుంచి ఎంపీగా ఎన్నికయ్యారు. 2014 అసెంబ్లీ 
ఎన్నికల్లో  బీఆర్‌ఎస్‌ ఘనవిజయం సాధించడంతో 
కేసీఆర్‌ సీఎం అయ్యారు. ఆ ఎన్నికల్లో  నిజామాబాద్‌ 
నుంచి కేసీఆర్‌ కుమార్తె కవిత ఎంపీగా ఎన్నికయ్యా-
రు. 2019 ఎన్నికల్లో  ఆమె బీజేపీ అభ్యర్థి ధర్మపురి 
అరవింద్‌ చేతిలో ఓటమిపాలయ్యారు. 
ఈ ఎన్నికల్లో  ఆమె పోటీ చేయలేదు. అలాగే కేసీఆర్‌ 
కుటుంబం నుంచి ఈ పార్లమెంట్‌ ఎన్నికల్లో  ఎవరూ 
పోటీ చేయలేదు.వాస్తవానికి పార్లమెంట్ ఎన్నికల్లో  
పోటీ చేసేందుకు బీఆర్‌ఎస్‌ సిట్టింగ్‌ ఎంపీలు 
చాలా మంది విముఖత చూపారు. టికెట్‌ ప్రకటిం-
చిన తర్వాత చాలా మంది పార్టీ ఫిరాయించారు. 
మహబూబ్ నగర్ స్థా నిక సంస్థల ఎమ్మెల్సీ ఉప 
ఎన్నికలో సాధించిన విజయంతో బీఆర్ఎస్ అగ్ర 
నేతలు తామేదో అద్భుత విజయం సాధించామని 
ఇదే విజయ పరంపర ఇకపై కొనసాగుతుందని 
ధీమాను వ్యక్తం చేస్తున్నారు. స్థా నిక ఎన్నికలకు పా-
ర్లమెంట్ ఎన్నికలకు చాలా తేడా ఉంటుంది. అక్కడ 
అనుకూలించే అంశాలు వేరేరకంగా ఉంటాయి. 
అయితే రీసెంట్ ఎగ్జిట్ పోల్స్ అంశాలు , ప్రస్తుత 
ఓటింగ్ సరళి పరిశీలిస్తే బీఆర్ఎస్ కు అనుకూలం-
గా లేవని అర్థం అవుతోంది. దాదాపు 12 సంస్థల 
ఎగ్జిట్ పోల్ అంచనాలు పరిశీలిస్తే బీఆర్ఎస్ 
పతనం దిశగా అడుగులు పడుతున్నట్లే కనిపిస్తోం-
ది. పార్లమెంట్ ఫలితాల సరళి కూడా అలానే ఉంది. 
ఈ ఎన్నికల తర్వాత బీఆర్ఎస్ కు పతనం తప్పదని 
రాజకీయ పండితులు లెక్కలు వేస్తున్నారు. మరికొం -

దరైతే ఫలితాల తర్వాత మళ్లీ కేసీఆర్ ఫాంహౌస్ 
కే పరిమితం అవుతారని జోస్యం చెబుతున్నారు.
పదేళ్ల పాటు తిరుగులేని అధికారం చెలాయించిన 
బీఆర్ఎస్ పతనం అంచున పయనిస్తున్నట్లు  కనిపి -
స్తోంది. అసెంబ్లీ ఎన్నికలలో కనీసం ప్రతిపక్ష హోదా 
అయినా దక్కించుకున్న గులాబీ పార్టీ పార్లమెంట్ 
ఫలితాలు వచ్చే నాటికి కేవలం సింగిల్ డిజిట్ లేక 
సున్నా స్థా నాలతో సరిపెట్టు కోవాల్సిన పరిస్థితి కని-
పిస్తోందని రాజకీయ పండితులు చెబుతున్నారు. 
ఎగ్జిట్ పోల్స్ కూడా గంపగుత్తగా బీఆర్ఎస్ పరిస్థితి 
దాదాపు ఇంతే అన్నట్లు గా అంచనా వేశాయి. ఎమ్మె -
ల్సీ విజయం చూపించి కార్యకర్తలలో ఆత్మస్థయిర్యం 
నింపే ప్రయత్నాలు చేస్తున్నారు బీఆర్ఎస్ అగ్రనేత-
లు. నేటి ఫలితాల తర్వాత పార్టీ పరిస్థితి ఏమిటని 
బీఆర్ఎస్ నేతలు ఆలోచనలో పడ్డా రు. ఇప్పటికే 
ఇతర పార్టీలకు వలస వెళ్లిన నేతలతో సహా కొత్తగా 
మరింతమంది పార్టీని వీడే సూచనలు కనిపిస్తున్నా-
యి అంటున్నారు రాజకీయ విశ్లేషకులు.బీఆర్ఎస్ 
పార్టీ నాయకులు ఎన్ని రకాల గాంభీర్యపు ప్రకటన-
లైనా చేయవచ్చు గానీ, ఈ ఎన్నికల ఫలితాల సరళి 
మాత్రం కేసిఆర్ దళం పతనాన్ని స్పష్టంగా నిర్దేశిస్తు -
న్నాయి. 12 సంస్థలు వెలువరించిన ఎగ్జిట్ పోల్ 
ఫలితాలలో.. ముగ్గు రు భారత రాష్ట్ర సమితికి కేవలం 
సున్న స్థా నాలు మాత్రమే దక్కుతాయని అంచనా 
వేశారు! అదే సమయంలో మరో నాలుగు సంస్థలు 

సున్న నుంచి ఒక్క స్థా నం దక్కే అవకాశం ఉన్నదని 
చెప్పుకొచ్చాయి. ఒక సంస్థ నుంచి మూడు స్థా నాలు 
దక్కుతాయని అంచనా వేస్తుండగా, మరో ఇద్దరు 
రెండు స్థా నాలు గెలుస్తారని, ఒకే ఒక్క సంస్థ న్యూస్ 
18 మాత్రం రెండు నుంచి ఐదు స్థా నాలలో భారత 
రాష్ట్ర సమితి విజయం సాధిస్తుందని అంచనావేయ -
డం జరిగింది. 
అయితే వీటన్నింటికీ భిన్నంగా అస్సలు ఒక్క 
స్థా నంలో కూడా బీఆర్ఎస్ పోటీ ఇవ్వలేక మూడో 
స్థా నంతో సరిపెట్టు కోవాల్సిన పరిస్థితి నెలకొంది.
పార్లమెంటు ఎన్నికలలో కూడా ఆ పార్టీ పరిస్థితి 
దయనీయంగా ఉండబోతున్నదని ముందే అర్థమైం -
ది ఆ పార్టీ ఎంపీలు పలువురు భారతీయ జనతా 
పార్టీ కాంగ్రెసులలో చేరిపోయారు. అలాగే టికెట్లు  
కేటాయించే సీజన్ వచ్చిన తర్వాత ఎంపీ టికెట్లు  
ఇస్తామంటే పలువురు సీనియర్ నాయకులు మాకు 
వద్దంటే వద్దంటూ తిరస్కరించారు. ఎంపీగా పోటీ 
చేసే ఉద్దేశం లేదని అన్నారు. కొందరైతే టికెట్ ప్రక-
టించిన తర్వాత కూడా మాకు వద్దని తిరస్కరించా -
రు. ఒకవైపు కేసీఆర్ పిలిచి మరీ టికెట్ ఇస్తానని అన్న -
ప్పటికీ పుచ్చుకోకుండా వద్దని అన్నవారు.. మరొక 
పార్టీలోకి గెంతి అక్కడ టికెట్ తీసుకున్న సందర్భాలు 
కూడా ఉన్నాయి.భారత రాష్ట్ర సమితి పార్లమెంటు 
ఎన్నికలలో ప్రభావశీలంగా ఉండగలదనే నమ్మకం 
ఆ పార్టీ కార్యకర్తలు, నాయకులలో పూర్తిగా సన్నగి -

ల్లి పోయింది. వారందరి అంచనాలకు తగినట్లు గానే 
ఇప్పుడు ఎగ్జిట్ పోల్స్ ఫలితాలు కూడా వచ్చాయి. 
ఇవన్నీ ఉత్తుతివే అని, మేము గెలిచి తీరుతాము అని, 
తండ్రి కొడుకులు చెప్పుకోవచ్చు గాక.. ఇంకో రెండు 
రోజుల్లో  ఆ మాట చెప్పగల అవకాశాన్ని కూడా 
వారు కోల్పోతారు! ఇప్పటికైనా మేలుకుంటే కనీసం 
రాబోయే ఐదేళ్లలో పార్టీని కాపాడుకోవడానికి వారు 
శ్రద్ధ పెట్టడం కుదురుతుంది. ఇంకా అహంకారం 
వీడకుండా, వాస్తవాలను గుర్తించకుండా ఆత్మ-
వంచనతో నడుచుకుంటే నష్టపోయేది కల్వకుంట్ల 
కుటుంబమే.ఐదు నెలల కాంగ్రెస్‌ పాలనకు, తమ 
పదేళ్ల పాలనకు తేడా చూసి పార్లమెంట్‌ ఎన్నికల్లో  
ఓటు వేయాలని కేసీఆర్‌ కేటీఆర్‌, బీఆర్‌ఎస్‌ ముఖ్య-
నాయకులు విస్తృతంగా ప్రచారం చేసినా ఆదరిం-
చలేదు. పోటీచేసిన స్థా నాల్లో  మహబూబాబాద్‌, 
ఖమ్మంలో మాత్రమే బీఆర్‌ఎస్‌ అభ్యర్థు లు రెండో 
స్థా నంలో నిలిచారు. హైదరాబాద్‌లో లోక్‌సభ 
నియోజకవర్గంలో బీఆర్‌ఎస్‌ నాలుగో స్థా నానికి 
పరిమితమైంది. మిగిలిన 14 నియోజకవర్గాల్లో   బీఆ-
ర్‌ఎస్‌ మూడో స్థా నంలోలో నిలిచింది.ఈ పార్లమెం-
ట్‌ ఎన్నికల్లో  తెలంగాణలో పోలైన ఓట్లలో బీఆర్‌ఎస్‌ 
కేవలం 16.69 శాతం ఓట్లు  మాత్రమే రాబట్టగలిగిం -
ది. సంఖ్యాపరంగా ఇది పెద్దగానే కనిపిస్తున్నా అవి 
సీట్ల రూపంలోకి మారలేదు. ఓట్లపరంగా చూస్తే ఇది 
కేవలం 36 లక్షల 19 వేల 626 మాత్రమే.

- జయభేరి,న్యూఢిల్లీ, జూన్ 5:
2024 ఈసారి 400 సీట్లు  గెలవాలి.. పార్లమెంట్ 
ఎన్నికలకు ముందు నరేంద్ర మోడీ పెట్టు కున్న 
టార్గెట్. పార్టీ కార్యకర్తలకు.. నాయకులకు విధించిన 
టార్గెట్. రాముడికి గుడి కట్టించారు. త్రిబుల్ తలాక్ 
అమల్లో కి తెచ్చారు. కాశ్మీర్ లో జాతీయ జెండా ఎగ-
రేశారు.. ఇన్ని చేశారు కాబట్టి బిజెపికి అడ్డేముంది. 
మోడీ చెప్పిన దాంట్లో  తప్పేముంది. 400 ఖచ్చి-
తంగా గెలుస్తారు. ఎన్నికలకు ముందు మేధావుల 
మాట ఇదే విధంగా ఉండేది. రాజకీయ విశ్లేషకుల 
అభిప్రాయం కూడా ఇలానే కొనసాగేది. ఎన్నికలు 
పూర్తయిన తర్వాత ఎగ్జిట్ పోల్స్ కూడా ఇదే విషయా-
న్ని చెప్పాయి. కానీ సీన్ కట్ చేస్తే.. ఫీల్డ్ రియాల్టీ లో 
ఏం జరిగింది.. మోడీ గెలవలేదు. విర్రవీగిన స్థా యిలో 
విజయం దక్కలేదు. అలాగని తలవంచే స్థా యిలో 
పరాజయం పొందలేదు.
వాస్తవానికి 56 ఇంచుల ఛాతి ఉందని చెబుతుం-
టాడు.. మోడీ.. గుజరాత్ ముఖ్యమంత్రిగా, దేశానికి 
ప్రధానమంత్రిగా ఎన్నడూ సామాన్య ప్రధానమంత్రి 
కాలేదు. ఆ ఊసే అతడికి గిట్టదు. రాయితీల పెంపు, 
ధరలు తగ్గింపు, జన రంజక పథకాలు అతనికి 
అసలు చేతకాదు. ఎంతసేపటికి ఆదాయం పెంచు-
కున్నామా? మూడవ అతిపెద్ద ఆర్థిక వ్యవస్థగా మార 
బోతున్నామా? G20 సమావేశాలు నిర్వహించామా? 
ప్రపంచానికి పెద్ద దిక్కుగా మారామా? అనేవే అతడికి 
పడతాయి. పెరుగుతున్న పన్నులు, వేధిస్తున్న ధరలు 
సామాన్యుడి జీవితాన్ని ఎలా ఇబ్బంది పడుతున్నా-
యో అతని పట్టించుకోలేదు.. ఒక్కనాడూ సమీక్ష 
చేయలేదు.ఇక ఈ ఎన్నికల్లో  బిజెపికి సానుకూల 
అంశాలను ఒకసారి పరిశీలిస్తే.. మోడీ తన రాజకీయ 
చరిష్మాతో బిజెపిని సింగిల్ లార్జెస్ట్ పార్టీగా నిలబెట్టా -
డు. సంకీర్ణా లకు చరమగీతం పాడాడు. శాసించే 
మిత్రులను అడుగుదాకా తొక్కాడు. 2019లో 
మరింత బలాన్ని పెంచుకున్నాడు. ఫలితంగా అటు 
పార్టీకి, ఇటు ప్రభుత్వానికి ఏక లింగమయ్యాడు. 

స్థూ లంగా చెప్పాలంటే మోడీ మాత్రమే మాట్లాడా లి. 
మోడీ చెప్పింది మాత్రమే వినాలి. అంతే మరో స్టా ర్ 
క్యాంపెయినర్ లేడు. పార్లమెంటు ఎన్నికల్లో  దేశం 
మొత్తం చుట్టి వచ్చాడు. చివరికి తన స్థా యిని తగ్గిం-
చుకుని ఏవేవో అన్నాడు. అలాంటి మాటలు మోడీ 
నుంచి ఎన్నడూ వినలేదు. వినిపించలేదు. ఇది ఒక 
ప్రతిబంధకమైతే.. 10 సంవత్సరాలుగా లేని ఐక్యత.. 
ఈ ఎన్నికల్లో  ప్రతిపక్షాలలో కనిపించింది.. ఫలితంగా 
మోడీ బలం 300 నుంచి 290 కి (అప్పటివరకు ఉన్న 
ఎన్నికల ఫలితాల ప్రకారం) పడిపోయింది.. వాస్తవా-
నికి ఎన్నికల పరిభాషలో దీనిని ఓటమి అని చెప్పలేం. 
అలాగని విర్రవీగే విజయం అని సూత్రీకరించలేం. 
మోటు భాషలో చెప్పాలంటే పైనుంచి కిందికి పడ్డా డు. 
అంతేతప్ప పూర్తిగా పడిపోలేదు. అలాగని ఓడిపోలే-
దు. 56 ఇంచుల ఛాతి 48 ఇంచులకు పడిపోయిం-
ది.ముందే చెప్పుకున్నట్టు  మోడీ ఓడిపోలేదు. ఇప్పుడు 
కూడా ఆయనదే అధికార. అతడే ప్రధానమంత్రి. 
కాకపోతే సంకీర్ణ ప్రభుత్వం. సంకీర్ణ ప్రభుత్వం అంటే 

ఎలా ఉంటుందో ప్రత్యేకంగా చెప్పాల్సిన అవసరం 
లేదు. నితీష్ కుమార్ తో సహవాసం చేయాలి. చం-
ద్రబాబుతో అంట కాగాలి. షిండే తో అలయ్ బలయ్ 
చెప్పుకోవాలి. అజిత్ పవర్ మీద ఆధారపడాలి.. 
కానీ, ఇక్కడే చంద్రబాబు లాంటి నాయకుడికి బిజెపి 
కంటే కాంగ్రెస్ లోనే దోస్తులు ఎక్కువ.. నితీష్ కుమార్ 
పరిస్థితి కూడా అంతే. సో అలాంటప్పుడు కీలకమైన 
నిర్ణయాలు మోడీ తీసుకునేందుకు వీలుపడదు. అడు-
గడుగునా చిక్కు ముళ్లు  ఎదురవుతాయి. స్పీడ్ బ్రేకర్లు  
అడ్డు  తగులుతుంటాయి. ఒకరకంగా దిన దిన గండం 
నూరేళ్ల ఆయుషు లాగా మోడీ కాలం గడపాలి.
ఈ ఎన్నికల్లో  మోడీ తన స్థా యిని తగ్గించుకున్నాడు. 
దేవుడు పంపిన మనిషి అంటూ తనను తాను కల్కి 
లాగా అభివర్ణించుకున్నాడు.. వాస్తవానికి రాజకీ-
యాలలో నేను అనే అహం ఉండకూడదు అంటారు. 
2019 ఎన్నికల్లో  చంద్రబాబు నాయుడు ఇలానే చె-
ప్పుకొని బోల్తాపడ్డా డు. 2023 ఎన్నికల్లో  చంద్రశేఖర 
రావు ఓడిపోయాడు. మోడీ కూడా అలానే చెప్పుకు-

న్నాడు కానీ.. ఎక్కడో అయోధ్య రాముడు మన్నించి 
ఉంటాడు. ఈసారికి జాగ్రత్త బిడ్డ అంటూ దీవించి 
ఉంటాడు.. వాస్తవానికి బిజెపికి హిందీ బెల్టు లో 
అత్యంత ఆశాజనకమైన ఫలితాలు వస్తుంటాయి. 
కానీ మోడీ ఏక నిరంజన్ వ్యవహారం వల్ల రాష్ట్రీయ స్వ-
యంసేవక్ సంఘ్ బిజెపికి దూరమైందట. అందువల్లే 
అత్యంత నాసిరకమైన ఫలితాలు వచ్చాయట. ఒడిశా 
ఆదుకుంది, ఆంధ్రప్రదేశ్ అక్కున చేర్చుకుంది, కర్ణా -
టక ఉడిపి టిఫిన్ తినిపించింది, తెలంగాణ నెత్తిన 
పెట్టు కుంది.. లేకపోతే మోడీ పరిస్థితి మరో విధంగా 
ఉండేది.. అయితే ఇది సంకీర్ణ ప్రభుత్వం.. ఇబ్బంది 
ఎదురవుతుందని మోడీ ప్రధాని పీఠాన్ని వదిలేసి హి-
మాలయాలకు వెళ్లే రకం.. ఎందుకంటే మోడీ కుడి 
పక్కన అమిత్ షా ఉన్నాడు. అన్నిటికీ మించి ఏదైనా 
చేయగల గుజరాత్ వ్యాపారులు ఉన్నారు. కాకపోతే 
కొన్నాళ్లపాటు, నితీష్, షిండేల గోపి తరహ భాగ-
స్వామ్యాన్ని అనుభవించాల్సిందే. అంతకుమించిన 
గత్యంతరం మరొకటి లేదు.

గులాబీకి పార్ల మెంట్ లో 

లేని ప్రా తినిధ్యం

మిత్రపక్షాలే.. ఈ సారి...

రాణించిన బుమ్రా , హార్ది క్‌, అర్ష్ ‌దీప్‌

రోహిత్‌, పంత్‌ మెరుపులతో భారత్‌ 
శుభారంభం

చిత్తు గా ఓడిన ఐర్ల ాండ్‌

పొట్టి ప్రపంచకప్‌ టైటిల్‌ వేటను భారత క్రికెట్‌ 
జట్టు ఘనంగా ఆరంభించింది. బుధవారం 
న్యూయార్క్‌ వేదికగా ఐర్లాండ్‌తో జరిగిన 
మ్యాచ్‌లో బంతితో బౌలర్లు సమిష్టిగా 
రాణించగా బ్యాట్‌తో సారథి రోహిత్‌ శర్మ, 
ఏడాదిన్నర తర్వాత తొలి అంతర్జాతీయ 
మ్యాచ్‌ ఆడిన రిషభ్‌ పంత్‌ మెరుపులు 
మెరిపించడంతో టీమ్‌ఇండియా బోణీ 
కొట్టింది. హార్దిక్‌ పాండ్యా, బుమ్రా, 
అర్ష్‌దీప్‌సింగ్‌, సిరాజ్‌ పేస్‌ ధాటికి ఐర్లాండ్‌ 
బ్యాటర్లు విలవిల్లాడారు. ఈ మ్యాచ్‌లో భారత 
సీమర్లే 9 వికెట్లు పడగొట్టడం విశేషం.
కోట్లా ది భారత అభిమానుల ఆశలను మోస్తూ 
అమెరికా చేరిన భారత క్రికెట్‌ జట్టు .. తొలి 
మ్యాచ్‌లో ఘన విజయంతో టీ20 ప్రపంచకప్‌లో 
బోణీ కొట్టింది. బుధవారం నసావు అంతర్జా తీయ 
స్టేడియం (న్యూయార్క్‌) వేదికగా జరిగిన మ్యాచ్‌లో 

ఐర్లాం డ్‌ను 8 వికెట్ల తేడాతో చిత్తుచేసింది. బంతితో 
హార్దిక్‌ (3/27), ‘మ్యాన్‌ ఆఫ్‌ ది మ్యాచ్‌’ బుమ్రా 
(2/6), సిరాజ్‌ (2/35) బంతితో విజృంభించ-
డంతో మొదట బ్యాటింగ్‌ చేసిన ఐర్లాండ్‌ .. 16 
ఓవర్లలో 96 పరుగులకే ఆలౌట్‌ అయింది. డెలాని 
(14 బంతుల్లో  26, 2 ఫోర్లు , 2 సిక్సర్లు ) ఒక్కడే 
ఫర్వాలేదనిపించాడు. అనంతరం ఛేదనను భారత్‌.. 
12.2 ఓవర్లలోనే 2 వికెట్లు  మాత్రమే కోల్పోయి 
ఛేదించింది. రోహిత్‌ శర్మ (37 బంతుల్లో  52, 4 
ఫోర్లు , 3 సిక్సర్లు ) రిటైర్డ్‌ హర్ట్‌ అయినా రిషభ్‌ పంత్‌ 
(26 బంతుల్లో  36 నాటౌట్‌, 3 ఫోర్లు , 2 సిక్సర్లు ) 
మెరుపులతో భారత్‌ శుభారంభం చేసింది.
మొదట బ్యాటింగ్‌ చేసిన ఐర్లాండ్‌ .. భారత పేసర్ల 
ధాటికి కుదేలైంది. ఇన్నింగ్స్‌ మూడో ఓవర్లో  అర్ష్‌దీ-
ప్‌ సింగ్‌ వికెట్ల పతనానికి శ్రీకారం చుడితే హార్దిక్‌, 
బుమ్రా రాకతో ఐర్లాండ్‌  బ్యాటింగ్‌ ఆర్డర్‌ చేతులెత్తే-
సింది. 3వ ఓవర్లో  అర్ష్‌దీప్‌.. ఐర్లాండ్‌  సారథి పాల్‌ 
స్టిర్లింగ్‌ (2), బల్బిర్ని (5)ని ఔట్‌ చేశాడు. హార్దిక్‌ తన 
తొలి ఓవర్లో నే టక్కర్‌ (10)ను క్లీన్‌బౌల్డ్‌ చేయగా 
8వ ఓవర్లో  బుమ్రా.. టెక్టర్‌ (4) ఆట కట్టించాడు. 
9వ ఓవర్లో  హార్దిక్‌.. కంఫర్‌ (12)ను పెవిలియన్‌కు 
పంపగా ఆ మరుసటి ఓవర్‌ వేసిన సిరాజ్‌.. డాక్‌రెల్‌ 

(3)ను ఔట్‌ చేశాడు.12 ఓవర్లు  ముగిసేసరికి 52 
పరుగులకే 8 వికెట్లు  నష్టపోయిన ఐర్లాండ్‌  60 
అయినా చేస్తుందా? అనిపించినా అర్ష్‌దీప్‌ 16వ 
ఓవర్లో  డెలాని.. 4, 6, 4తో 96 పరుగులకు ఆలౌట్‌ 
అయింది.
స్వల్ప లక్ష్య ఛేదనలో భారత్‌ మూడో ఓవర్లో నే 
విరాట్‌ కోహ్లీ  (1) వికెట్‌ కోల్పోయింది. రోహిత్‌తో 
ఓపెనింగ్‌ జోడీగా వచ్చిన కోహ్లీ .. అడైర్‌ 3వ ఓవర్లో  
వేసిన షార్ట్‌ లెంగ్త్‌ డెలివరీని ఆడబోయి బ్యాట్‌ 
ఎడ్జ్‌కు తాకడంతో థర్డ్‌మ్యాన్‌ వద్ద బెంజిమెన్‌ 
వైట్‌కు క్యాచ్‌ ఇచ్చాడు. కానీ మరో ఎండ్‌లో 
బౌండరీతో ఛేదన మొదలుపెట్టిన హిట్‌మ్యాన్‌.. 
క్రీజులో కుదురుకున్నాక బ్యాట్‌కు పనిచెప్పాడు. 
2022లో రోడ్డు  ప్రమాదం నుంచి బయటపడ్డా క 
528 రోజుల అనంతరం మొదటి అంతర్జా తీయ 
మ్యాచ్‌ ఆడిన పంత్‌తో కలిసి భారత్‌ను విజయం 
దిశగా నడిపించాడు. జోషువా లిటిల్‌ 9వ ఓవర్లో  
2 భారీ సిక్సర్లు  బాదిన రోహిత్‌.. అడైర్‌ 10వ 
ఓవర్లో  ఫోర్‌ కొట్టి 36 బంతుల్లో  అర్ధ శతకం పూర్తి 
చేసుకున్నాడు. కానీ ఆ తర్వాత జోషువా వేసిన 
బంతిని పుల్‌ చేయబోగా అది భుజానికి తాకడంతో 
అతడు రిటైర్డ్‌హర్ట్‌గా వెనుదిరిగాడు. అప్పటికే 

భారత విజయం ఖరారు కాగా సూర్యకుమార్‌ (2) 
నిష్క్రమించినా మెక్‌కార్తి 13వ ఓవర్లో  రివర్స్‌ స్కూప్‌ 
సిక్సర్‌తో పంత్‌ లాంఛనాన్ని పూర్తిచేశాడు. రోహిత్‌ 
శర్మకు ఇది 9వ టీ20 ప్రపంచకప్‌. 2007 నుంచి 
ప్రస్తుత టోర్నీ దాకా అన్ని ఎడిషన్లలోనూ ఆడిన 
తొలి క్రికెటర్‌గా హిట్‌మ్యాన్‌ రికార్డు లకెక్కాడు. 
జూన్‌ 8న శ్రీలంకతో జరిగే మ్యాచ్‌ ద్వారా బంగ్లా -
దేశ్‌ ఆటగాడు షకిబ్‌ అల్‌ హసన్‌.. రోహిత్‌ సరసన 
చేరుతాడు. టీ20లలో 4వేల పరుగులు మార్కు 
అందుకున్న మూడో బ్యాటర్‌గా రోహిత్‌ నిలిచాడు. 
కోహ్లీ , బాబర్‌ అతడి కంటే ముందున్నారు. అత్యంత 
వేగంగా (2,860 బంతుల్లో ) ఈ ఫీట్‌ను నమోదుచే-
సిన తొలి బ్యాటర్‌ రోహిత్‌. అంతర్జా తీయ క్రికెట్‌లో 
రోహిత్‌ శర్మ 600 సిక్సర్లు  పూర్తిచేశాడు. మూడు 
ఫార్మాట్ల (499 ఇన్నింగ్స్‌)లో కలిపి ఈ ఘనత 
సాధించిన తొలి బ్యాటర్‌ అతడే. క్రిస్‌ గేల్‌ (551 
ఇన్నింగ్స్‌లలో 553) రెండో స్థా నంలో ఉన్నాడు.
సంక్షిప్త స్కోర్లు :
ఐర్లాండ్‌ : 16 ఓవర్లలో 96 ఆలౌట్‌ (డెలాని 26, 
లిటిల్‌ 14, హార్దిక్‌ 3/27, బుమ్రా 2/6).
భారత్‌: 12.2 ఓవర్లలో 97/2 (రోహిత్‌ 52, పంత్‌ 
36 నాటౌట్‌, వైట్‌ 1/6, అడైర్‌ 1/27)

ఈ కాలంలో ముసుగులేని వ్యక్తిలే డు. 
అయితే ఇందులో కొందరు మాత్రం 
మంచివారమని ముసుగు వేసుకుని 
ఇతరులకు హాని చేస్తూ  ఉంటారు. 
వారితోనే చాలా పెద్ద  సమస్య.

చెడు అలవాట్లు  ఉన్న వ్యక్తి కంటే మంచివాడిగా 
ముసుగు వేసుకునే వ్యక్తి చాలా ప్రమాదకరం. చెడు 
నుండి మనల్ని మనం కాపాడుకోగలం.., కానీ 
మంచిగా కనిపించే వారి నుండి మనల్ని మనం 
రక్షించుకోవడానికి మనకు జ్ఞా నం అవసరం. 
ఇందుకు చాలా తెలివి కావాలి. మంచివాడిగా 
ముసుగు వేసుకున్న వారి కొన్ని లక్షణాలను మనం 
గమనించినా.. వదిలేస్తాం. ఎందుకంటే వారిని 
పూర్తిగా నమ్మేస్తాం. నిజాలు తెలుసుకోలేం..
మంచిగా నటించేవారు.. మీతో మాట్లా డేటప్పుడు 
మీతో చాలా మంచిగా ప్రవర్తిస్తారు. మీరు వారిని 

చూసినప్పుడు మీకు చాలా ఆనందంగా అనిపి-
స్తుంది, అయితే వారు ఇతరుల పట్ల ఎలా ప్రవర్తిస్తు-
న్నాడో మీరు చూడాలి. మనిషిగా కోపం, అసూయ 
అన్నీ సహజమే.. కానీ మంచివారమని ముసుగు 
వేసుకున్నావారితో జాగ్రత్త.
ఉదాహరణకు అమ్మాయిల విషయంలో చాలా 
మంది కుర్రాళ్లు .. నేను ఇతర కుర్రాళ్లలాగా కాదు 
అని డబ్బా కొడతారు. ఈ విషయం విన్న అమ్మా-
యిలు కచ్చితంగా అతడిని అనుమానించాలి. 
పదే పదే ఈ విషయం చెబుతున్నాడు అంటే కచ్చి-
తంగా అతడు ముసుగు వేసుకున్నాడని అర్థం. 
ఎందుకంటే అతను అలా చెబుతూ మీరు నమ్మేలా 
చేస్తాడు. ఒక వ్యక్తి గురించి మీకు మంచి అభిప్రా-
యం ఉన్నా.. ఆ వ్యక్తి గురించి మరొకరికి భిన్నమైన 
అభిప్రాయం ఉన్నప్పుడు మీరు జాగ్రత్తగా ఉండాలి.
ఒక మంచి మనిషి ముసుగు వేసుకుని చాలా మంది 

ప్రేమ నాటకం ఆడతారు. చాలా మంది అమ్మాయి-
లు, అబ్బాయిలు ఇలాంటి విషయాల్లో నే మోసపో-
తారు. అందంగా కనిపిస్తే చాలు అనుకుంటారు. 
కానీ కొన్ని రోజుల తర్వాత వారి అసలు రంగు 
బయటపడుతుంది.
ఏ వ్యక్తైనా మంచి స్వభావం కలిగి ఉంటే చాలా 
సహజంగా ఉంటారు. మిమ్మల్ని చూసుకునే 
విధానం ప్రత్యేకంగా ఏమీ ఉండదు. అనవసరమైన 
విషయాలు ఉండవు. అవసరం వచ్చినప్పుడు 
మాత్రమే మిమ్మల్ని పొగడుతారు. ప్రతీసారి 
పొగిడితే మాత్రం కచ్చితంగా మంచివాడిలా నటి-
స్తున్నారని అర్థం చేసుకోవాలి. ఒకవేళ మీకు మీరు 
నమ్మే వ్యక్తిపై అనుమానం ఉంటే.. అతనికి తెలియ-
కుండా అతని స్నేహితుల ద్వారా తెలుసుకోండి.
అందుకే జీవితంలో ఎవరితోనైనా ఎక్కడి వరకు 
ఉండాలో అక్కడికే ఉండాలి. అతిగా వెళ్తే మాత్రం 

ఇబ్బందులు ఎదుర్కొంటారు. నమ్మకం అనేది 
పునాదిలాంటిది. అయితే దీనిని సరిగా నిర్మించుకో-
వాలి. కేవలం పైపైన చూసి నమ్మకం పెంచుకుంటే 
ఏదో ఒకరోజు మిమ్మల్ని ముంచేసి వెళ్తారు. మంచి 
వ్యక్తిలాగా ముసుగు వేసుకున్నవారిని ఎక్కువగా 
నమ్మకూడదు. ఎందుకంటే వారు మీ గురించి 
ఇతరుల దగ్గర తప్పుగా చెప్తారు.
మంచివారిగా నటించేవారి ప్రవర్తనను కొన్ని సంద-
ర్భాల్లో  గమనించండి. అది డబ్బు గురించి కావచ్చు, 
మీ స్నేహం గురించి కావచ్చు, అతని ప్రవర్తన ఎలా 
ఉంటుందో తెలుసుకోండి. మిమ్మల్ని డబ్బు కోసం 
ఉపయోగిస్తున్నాడా లేదా అనేది కూడా అంచనాకు 
రావాలి. ఏ బంధంలోనైనా నిజాయితీ ముఖ్యం. 
అసలు మీరు మంచివాడు అనే వ్యక్తి నిజాయితీగా 
ఉన్నాడా లేదా ముందు చెక్ చేయండి. ఆ తర్వాతే 
మీ బంధాన్ని ముందుకు వెళ్లనివ్వండి.

బోణీ ఘనంగా

ముసుగు ముసుగు 
వేసుకున్నావారితో వేసుకున్నావారితో 
జాగ్ర త్త ..జాగ్ర త్త ..

ఇంట్లో నే వాకింగ్ ఇంట్లో నే వాకింగ్ 
చేయడం ఎలా?చేయడం ఎలా?
పదివేల అడుగులు పూర్తి  చేసేయచ్చు

బయట వేడిని తట్టు కోలేక చాలా మంది వాకింగ్ 
చేయలేకపోతున్నారు. వారు ఇండోర్ వాకింగ్ 
ప్ర యత్నించవచ్చు. ఇంట్లో నే వాకింగ్ చేయడాన్ని ఇండోర్ 
వాకింగ్ అంటారు. ఇలా కూడా బరువు తగ్గ వచ్చు.

వేడి గాలులు వీస్తున్న సీజన్లో  తీవ్రమైన వ్యాయామాలు చేస్తే విపరీతంగా చెమటప-
డుతుంది. శరీరంలోని నీరు బయటికి పోతుంది. ఆరుబయట అడుగు పెట్టా లంటే 
వేడికి, చెమటకు భయపడతారు. ఎక్కువసేపు వ్యాయామం చేయడం వల్ల డీహై-
డ్రేషన్, వడదెబ్బ బారిన పడే ప్రమాదం ఉంది. వేసవిలో వ్యాయామం చేయడానికి 
ముందు తగినంత నీరు తాగాలి. అయితే బయట వాకింగ్ చేయలేని వారు…. 
ఇంట్లో నే వాకింగ్ చేసుకోవచ్చు. వేసవిలో శారీరకంగా దృఢంగా ఉండటానికి, 
ఆరోగ్యంగా ఉండేందుకు రోజుకు 10,000 అడుగులు పూర్తి చేయడం మంచి 
మార్గం.
ఇండోర్ వాకింగ్ అంటే ఇంట్లో నే వాకింగ్ చేయడం. మీ ఇల్లు , పనిప్రాంతంలో 
మీరు వాకింగ్ చేస్తూ ఫిట్ గా ఉండవచ్చు. వీలైనంత వరకు ఇంట్లో  కూర్చోకుండా 
ఇటూ అటూ నడుస్తూ ఉండాలి. ఇంట్లో నే పదివేల అడుగులు వేయాలన్న లక్ష్యం 
పెట్టు కోవాలి. 10,000 అడుగులు నడవడం మీ ఫిట్నెస్ లక్ష్యాలను సాధించడంలో 
మీకు సహాయపడటమే కాకుండా, ఇది మానసిక ఆరోగ్యానికి కూడా ప్రయోజనం 
కుదురుతుంది. మీ బరువును బట్టి, రోజుకు 10,000 అడుగులు నడవడం వల్ల 
250 నుండి 600 కేలరీలు ఖర్చవుతాయి. స్టాన్ ఫోర్డ్ విశ్వవిద్యాలయం అధ్యయనం 
ప్రకారం, నడక మానసిక ఆరోగ్యానికి ఎంతో మేలు చేస్తుంది. అనేక అధ్యయనాల 
ప్రకారం క్రమం తప్పకుండా నడవడం గుండెపోటు ప్రమాదాన్ని తగ్గించడానికి 
సహాయపడుతుంది. వేసవిలో మీ రోజువారీ 10,000 అడుగుల సంఖ్యను పూర్తి 
చేయడానికి కొన్ని మార్గా లు ఉన్నాయి.
1. జుంబా క్లా స్: ఆన్లైన్ ఏరోబిక్స్ లేదా జుంబా క్లా స్ వంటివి చేయడానికి సరదాగా 

ఉంటాయి. వీటిని ఫాలో అయితే వాకింగ్ చేసినట్టు  అవుతుంది. ఇది మీ 
హృదయ స్పందన రేటును పెంచడానికి, బరువు తగ్గడానికి అద్భుతమైన 
మార్గం.

2. మీ ఇంటి చుట్టూ  నడవండి: మీ ఇల్లు , అపార్ట్మెంట్ లేదా ఆఫీసులో వీలైనంత 
వరకు నడవండి. ఇంట్లో / ఆఫీసులో బ్రేక్ ఫాస్ట్, లంచ్, డిన్నర్ తర్వాత 10 
నిమిషాలు నడవడం అలవాటు చేసుకోండి. ఇది జీర్ణక్రియకు సహాయప-
డటమే కాకుండా, ఉదర సంబంధిత సమస్యలన్నింటినీ దూరం చేస్తుంది. 
రోజంతా మిమ్మల్ని మీరు చురుకుగా ఉంచడానికి టైమర్ సెట్ చేసుకుని 
ప్రతి గంటకు కొన్ని నిమిషాలు నడవవచ్చు.

3. షాపింగ్ కు వెళ్లండి: మీ ఇంటి సమీపంలోని షాపింగ్ మాల్స్ ఉంటే అక్కడికి 
వెళ్లి కూడా వాకింగ్ చేయవచ్చు. చాలా మాల్స్ పెద్దవిగా ఉంటాయి. అక్కడ 
ఒక గంట సేపు నడిస్తే పదివేల అడుగులు పూర్తయిపోతాయి. అలా విండో 
షాపింగ్ ను ఆస్వాదించవచ్చు.

4. ఇంటి పనులు : మీరు ఇంట్లో  చేయాల్సిన పనుల జాబితాను ముందుగానే 
రాసుకోండి. వాక్యూమింగ్, మోపింగ్, శుభ్రం చేయడం వంటి పనులు 
చేయడం ద్వారా మీ అడుగుల సంఖ్యను పెంచుకుంది. ఇలా చేయడం మీ 
ఇల్లు  కూడా శుభ్రపడుతుంది.

5. మెట్లు  ఎక్కడం: మెట్లు  ఎక్కడం గుండె ఆరోగ్యానికి ఒక గొప్ప వ్యాయామం. ఇది 
మీ అడుగుల సంఖ్యను పెంచుతాయి. ప్రతిరోజూ మెట్లు  ఎక్కుతూ దిగుతూ 
ఉండాలి.

6. టీవీ చూస్తున్నప్పుడు నడవండి: స్థలం పరిమితంగా ఉంటే, టీవీ చూస్తున్నప్పు-
డు, ఫోన్లో  మాట్లా డుతున్నప్పుడు లేదా సంగీతం వింటున్నప్పుడు నడవడం 
వంటివి చేయాలి. అడుగులు లెక్కపెట్టేందుకు ట్రాక్ చేయడానికి స్టెప్-ట్రాకిం-
గ్ యాప్ ఉపయోగించవచ్చు.

ఇలా చేస్తే ఇంట్లో నే వాకింగ్ పూర్తి చేయవచ్చు. వాతావరణం చల్లబడేవరకు ఇలా 
ఇంట్లో నే నడవడం వల్ల ఆరోగ్యానికి మంచిది.

రెట్రో ఫీల్‌తో 
‘హరోం హర’
‘హరోం హర’ చిత్రం ప్రేక్షకులకు కొత్త థియేట్రికల్‌ 

ఎక్స్‌పీరియన్స్‌ అందిస్తుందని, కథానుగుణంగా 

సంగీతానికి చాలా ప్రాధాన్యత ఉంటుందని 

చెప్పారు మ్యూజిక్‌ డైరెక్టర్‌ చేతన్‌ భరద్వాజ్‌. సుధీ-

ర్‌బాబు హీరోగా జ్ఞా నసాగర్‌ ద్వారక దర్శకత్వంలో 

రూపొందిన ఈ చిత్రం ఈ నెల 14న ప్రేక్షకుల 

ముందుకురానుంది. ఈ సందర్భంగా చిత్ర సంగీత 

దర్శకుడు చేతన్‌ భరద్వాజ్‌ బుధవారం పాత్రికే -

యులతో మాట్లా డుతూ ‘హై ఇంటెన్సిటీ యాక్షన్‌, 

ఎమోషన్స్‌ ఉన్న కథాంశమిది. రా అండ్‌ రస్టిక్‌ 

బ్యాక్‌డ్రాప్‌లో ప్రేక్షకులకు కొత్త ఫీల్‌ని అందిస్తుంది. 

భావోద్వేగప్రధానంగా నడిచే కథ కాబట్టి మ్యూజిక్‌కు 

మంచి స్కోప్‌ దొరికింది. 1989లో జరిగే కథ ఇది. 

నాటి వాతావరణాన్ని కళ్లకు కట్టినట్లు గా ప్రజెంట్‌ చే-

స్తున్నాం. మ్యూజిక్‌ కూడా రెట్రో ఫీల్‌తో ఉంటుంది. 

స్వతహాగా నాకు రెట్రో జోనర్‌ అంటే చాలా ఇష్టం. 

అందుకే ఈ సినిమాను ఓ సవాలుగా తీసుకొని 

పనిచేశాను. సినిమా కథ, విజువల్స్‌కు తగినట్లు  

మంచి క్వాలిటీ మ్యూజిక్‌ చేశాననే సంతృప్తి ఉంది. 

ఇప్పటివరకు రిలీజ్‌ అయిన పాటలకు అద్భుతమైన 

స్పందన లభిస్తున్నది. ప్రస్తుతం గోపీచంద్‌ ‘విశ్వం’ 

చిత్రానికి మ్యూజిక్‌ అందిస్తున్నా’ అన్నారు.

బాలయ్య బ్యూటీ 
చంద్రికా రవి 
అరుదైన ఫీట్‌.
నందమూరి బాలకృష్ణ నటించిన వీరసింహారెడ్డి తో 
తెలుగు ప్రేక్షకుల్లో  సూపర్ క్రేజ్‌ మా బావ మనోభా-
వాలు దెబ్బతిన్నాయి.. అంటూ సాగే పాటలో మెరిసి 
బాక్సాఫీస్‌ను షేక్ చేసింది. తనకంటూ ఓ గుర్తింపు 
తెచ్చుకునేందుకు చంద్రికా రవి పడ్డ కష్టా న్ని, చాలా 
మందికి స్పూర్తినిచ్చే ఆమె కథ గురించి తెలుసుకున్న 
Rukus Avenue Radio వ్యవస్థా పకుడు 
సమ్మీ చంద్‌ చంద్రికారవికి అరుదైన అవకాశం 
కల్పించారు. అమెరికన్‌ టాక్ షో ది చంద్రికా రవి 
షో  హోస్ట్‌గా వ్యవహరించనుంది చంద్రికా రవి. 
ఈ షోకు చంద్రికా రవి సహనిర్మాతగా కూడా వ్యవ -
హరిస్త ుండటం విశేషం. తన జీవిత అనుభవాలను 
ప్రేక్షకులందరితో షేర్ చేసుకునేందుకు ఈ షోను 
చేస్త ుండటం ఎక్జయిటింగ్‌గా ఉందని చెప్పింది ఈ 
అమ్మడు. యూఎస్‌లో అతిపెద్ద నెట్‌వర్క్‌ల్లో  ఒకటైన 
iHeart Radioలో ఈ షో ప్రసారం కానుంది. 
షోకు సంబంధించి ఎక్కువ వరకు ప్రమోషన్స్‌ నేను 
ఎడిట్‌ చేసి.. నిర్మించినవేనని గర్వంగా చెబుతున్నట్టు  
పేర్కొంది చంద్రికా రవి. ఈ షో కొంచెం ఒత్తిడితో 
కూడుకున్నప్పటికీ బహుమతిలాంటి అనుభవం. నా 
ఇన్నేళ్ల ప్రదర్శనలతో పోలిస్తే.. కెమెరా ముందు టాక్ 
షో నాకో కొత్త అనుభవం. అంటూ టాక్ షో గురించి 
నవ్వుతూ చెప్పుకొచ్చింది చంద్రికారవి.

పోటీ 
ఉండాల్సిందే.. 
సినీ రంగంలో పోటీతత్వాన్ని తాను 
పాజిటివ్‌గా తీసుకుంటానని, మరింత 
కష్టపడి పనిచేయడానికి అదొక ప్రేరణగా 
పనిచేస్త ుందని అగ్ర కథానాయిక సమంత 
అభిప్రాయపడింది. ప్రముఖ ఎంటర్‌టై-
న్‌మెంట్‌ వెబ్‌సైట్‌ ఐఎండీబీ విడుదల 
చేసిన ‘టాప్‌ 100 మోస్ట్‌ వ్యూవ్డ్‌ ఇండియన్‌ 
స్టా ర్స్‌’ జాబితాలో సమంత 13వ స్థా నాన్ని 
దక్కించుకున్న విషయం తెలిసిందే. ఈ 
సందర్భంగా ఇచ్చిన ఓ ఇంటర్వ్యూలో 
సమంత మాట్లా డుతూ.. ‘ప్రతీ రంగంలో 
పోటీ ఉంటుంది. నేను నా సహనటీనటు-
లను చూసి స్ఫూర్తి పొందుతాను. వారిలా 
విజయాలు సాధించాలంటే మరింతగా 
కష్టపడాలని అనుకుంటాను. పోటీతత్వం 
మనలోని సృజనాత్మక శక్తులను వెలి-
కితీస్త ుంది. పోటీ ఉంటేనే మన ప్రతిభ 
మరింతగా మెరుగుపడుతుందని భావి-
స్తా ను’ అని చెప్పింది. ప్రస్తు తం సమంత 
‘మా ఇంటి బంగారం’ అనే సినిమాలో 
నటిస్తు న్నది. స్వీయ నిర్మాణ సంస్థలో ఆమె 
ఈ చిత్రాన్ని తెరకెక్కిస్తు న్నది.

‘మనమే’ 
ప్రీ  రిలీజ్ ఈవెంట్

టాలీవుడ్ యువ కథానాయ‌కుడు శర్వానంద్ ప్ర‌ధాన పాత్ర‌లో న‌టిస్తు న్న తాజా చిత్రం 
మ‌న‌మే. ఈ సినిమాకు శ్రీరామ్ ఆదిత్య దర్శకత్వం వ‌హిస్త ుండ‌గా.. కృతి శెట్టి హీరోయిన్ గా 
నటిస్త ోంది. ఈ చిత్రం జూన్ 07న ప్రేక్ష‌కుల ముందుకు రానుంది. ఇక విడుద‌ల తేదీ ద‌గ్గ‌ర-

‌ప‌డ‌టంతో ప్ర‌మోష‌న్స్ షురూ చేసిన విష‌యం తెలిసిందే. ఇప్ప‌టికే టీజ‌ర్‌తో పాటు ట్రైల‌ర్‌లు 
విడుద‌ల చేయ‌గా.. మంచి రెస్పాన్స్ వ‌చ్చింది. ఇప్పుడు తాజాగా ప్రీ రిలీజ్ ఈవెంట్‌ కి రెడీ 
అవుతోంది. ఈ సినిమా ప్రీ రిలీజ్ ఈవెంట్‌ను మొద‌ట‌గా పిఠాపురంలో జరపనున్నారనే 
టాక్ వ‌చ్చిన విష‌యం తెలిసిందే. అయితే ఈ వార్త‌లు నిజం కాద‌ని చెబుతూ మేక‌ర్స్ కొత్త 

వేదిక‌ను అనౌన్స్ చేశారు. ఈ సినిమా ప్రీ రిలీజ్ ఈవెంట్‌ను హైదరాబాద్ – పార్క్ 
హయత్ హోటల్లో  నిర్వహించనున్న‌ట్లు  ప్ర‌క‌టించారు. ఈరోజు సాయంత్రం 6 

గంటల నుంచి ఈ వేడుక మొదలు కానుంది. పాపులర్ బ్యానర్‌ పీపుల్ మీడియా 
ఫ్యాక్టరీ తెరకెక్కిస్తో న్న ఈ చిత్రంలో విక్రమ్ ఆదిత్య, సీరత్ కపూర్, ఆయేషా 

ఖాన్, వెన్నెల కిషోర్, రాహుల్ రవీంద్రన్, రాహుల్ రామకృష్ణ, శివ 
కందుకూరి, సుదర్శన్ త‌దిత‌రులు కీల‌క పాత్ర‌లు పోషి-

స్త ుండ‌గా.. హేషామ్ అబ్దు ల్ వహాబ్ సంగీతం 
అందిస్తు న్నాడు.




